
Ni aṣalẹ yii, a … ki a to lọ sinu igba ijọ nla yii… mo ni ireti wipe Oluwa wa yoo tu Ẹmi Rẹ da le wa lori … 
ki O si tun bukun fun wa. Awọn kókó rẹ nikan ni a lee mẹnuba bayi, nitori ninu iṣẹlẹ nla naa … ti o n bọ, a o 
wa nibi fun odidi ọsẹ kan gbako. A ni akoko ologo ni alẹ ana.

Ni bayi, ki a to ka Iwe Mimọ, ṣe a lee yi ipo ti a wa pada fun iṣẹju melo kan, ki a dide duro fun adura.

Baba wa ọrun oloore-ọfẹ, a wa ni orukọ Jesu Oluwa ti o to fun ohun gbogbo, bi a ti mọ wipe Iwọ yoo de 
lọjọ kan. A n gbiyanju lati pese ọkan awọn eniyan silẹ, lati gba iṣipaya nla yii, wipe Iwọ ni Ọmọ Ọlọrun ti o wa 
laaye - ti ko ku, ṣugbọn ti o wa laaye lae ati laelae, O si wa laaye ninu ijọ Rẹ gẹgẹbi ẹri Pẹntikọsti, ti akoko nla 
naa, nigbati igba itura yoo ti iwaju Oluwa wa. Inu wa dun pupọ lati gbadun awọn asiko naa nibi yii, lẹyin 
ẹẹdẹgbẹwa ọdun.

Baba, a fi irẹlẹ tẹriba gẹgẹbi ọ̀wọ̀ fun awọn ẹni nla wọnyi, ni gbogbo awọn iran ti o ti kọja, awọn irawọ ti 
O fi si ọwọ Rẹ, awọn ti O sọ wipe wọn jẹ angẹli awọn igba ijọ - awọn iranṣẹ Ọlọrun. A dupẹ pupọ lọwọ Rẹ 
fun Pọọlu Mimọ, ti Efesu. A dupẹ lọwọ Rẹ fun Irenaeus, Oluwa, Irenaeus, iranṣẹ Rẹ nla nni; ati fun Martin 
mimọ; ati ni aṣalẹ yii, fun Columba Mimọ. Oluwa, a dupẹ lọwọ Rẹ fun awọn ọkunrin wọnyi.

Laarin okunkun ẹkọ ijọ Roomu, ibọriṣa n wọ inu ijọ, wọn duro gẹgẹbi akọni fun iṣẹ-iranṣẹ iwaasu ati 
ibukun Pẹntikọsti, wọn n fedefọ, pẹlu iṣẹ-ami ati iṣẹ-ara nla, iwosan awọn alaisan, ati jiji oku dide.

Ọpọlọpọ wọn, Oluwa, ni a fa ya si meji, a pa wọn, a fi wọn fun kiniun jẹ. Awọn nkan nla ni o ṣẹlẹ. A fi ẹjẹ 
awọn olododo wẹ ilẹ. Baba, ẹjẹ wọn n kigbe sita loni, lodi si ijọ panṣaga buburu nni. O sọ pe, lọjọ kan, nigbati 
O da … ti angẹli naa tu igo ibinu rẹ da sori rẹ, wipe a ri ẹjẹ gbogbo awọn ajẹriku ninu rẹ.

Oluwa, ran wa lọwọ lati mura silẹ bayi, ki a duro, nitori akoko ti sunmọ tosi, bi a ti ri ẹranko oniwo meji yii 
ti o n jade bọ lati inu ilẹ - ki iṣe lati aarin ọpọlọpọ ero - “pẹlu iwo bii ti ọdọ-aguntan; ṣugbọn o n sọrọ bii 
dragoni.”

A gbagbọ wipe wakati naa ti sunmọ tosi bayi, Baba, nigbati awọn ijọ wọnyi n ko ara wọn jọ papọ, ti wọn 
n ya aworan fun ẹranko naa. Yoo buru jọjọ fun ẹgbẹ naa, Oluwa, awọn ti ko darapọ mọ wọn. Iyapa naa yoo 
de, ṣugbọn ni akoko yẹn, O ṣe ileri wipe Iwọ yoo mu ijọ Rẹ. Ran wa lọwọ, Oluwa.

Ki ẹ̀kán òjò ẹyọkan to kan silẹ, Noah ti wa ninu ọkọ. Ki ina to sọkalẹ sori Sodomu, Lọọti ti lọ. Baba, a 
gbagbọ wipe ki àdó iku to fọ aye yii si wẹwẹ, ijọ yoo ti lọ. Inu wa dun pupọ, Oluwa. A si mọ wipe awọn àdó iku 
naa wa lori pẹpẹ ni aṣalẹ yii.

A lee wo oke ọrun, ki a si ri Ọmọ eniyan ti O n dide lati ori itẹ Rẹ, lati maa bọ wa si aye fun igbasoke ijọ 
Rẹ; a mọ wipe ẹsẹ Rẹ iyebiye ki yoo kan aye ẹṣẹ yii ni akoko naa. Nitori bi Rebekah ṣe gun rakunmi, ti o si 
bẹ silẹ lori rakunmi naa, laarin meji … ile Abrahamu, ni papa ni o ti pade ọkọ rẹ. Ọlọrun o!

Ijọ yoo pade ọkọ-iyawo wa loju ọrun. “Nitori awa ti a wa laaye, ti a si ṣẹku ki yoo ṣaaju, tabi ṣe idiwọ fun 
awọn ti o sun. Ipe Ọlọrun yoo dun, awọn oku ninu Kristi ni yoo kọ jinde, a o si gba wa soke pẹlu wọn lati pade 
Oluwa (ṣe ni papa ni) loju ọrun, a o si maa wa titi lae lọdọ Rẹ.”

Oluwa, ran wa lọwọ ni aṣalẹ yii. Fun wa ni adun ninu ẹmi wa, mu gbogbo ikoro ati aibikita kuro ninu wa, 
jẹ ki a di ọkannaa pẹlu Ẹmi Mimọ. Jẹ ki angẹli Oluwa ṣakoso ni aṣalẹ yii.

Oluwa, emi ko mọ ohun ti mo lee sọ fun awọn eniyan wọnyi. Mo ti kọ awọn itan ati awọn nkan miiran 
silẹ, nipa ohun ti O ti ṣe kọja, ṣugbọn Iwọ ni o lee tumọ ọjọ-iwaju. Nitorinaa, mo gbadura wipe ki O gba bẹẹ, 
ni orukọ Jesu Kristi. Amin.

Ẹ jẹ ki a ṣí iwe Ifihan. Ni aṣalẹ yii, a wa lori igba ijọ ti … igba ijọ kẹrin, Tiatira - igba ijọ nla ti a mọ si igba 
Okunkun Biribiri.

Igba ijọ yii bẹrẹ ni 606, o si pari si 1520. Gbogbo ohun ti mo ri mu jade niyẹn… Ọpọlọpọ awọn ọmọwe 
gba wipe Patrick Mimọ ni irawọ naa, tabi… Olukuluku … awọn irawọ meje ni awọn angẹli meje ti igba ijọ 
meje. A o mọ ni aṣalẹ ọla, laisi iyemeji, nipa Luther, lẹyinnaa, Wesley.

A ko mọ ẹniti irawọ ijọ Laodikea yii yoo jẹ. A ti wa ni iran naa bayi. O ti bẹrẹ lati 1906, ni ibẹrẹ ijọ Afede-
ajeji-sẹri-Ẹmi-Mimọ. Ṣugbọn angẹli kan yoo dide, ti yoo pa gbogbo ẹkọ-adamọ mọlẹ, ti yoo pese ijọ silẹ, lati 
lọ si ile. Ni bayi … olukọ kan ninu ẹmi yoo dide, pẹlu iṣẹ-ami ati iṣẹ-ara. Mo gbadura wipe ki Ọlọrun ran wa 
lọwọ lati mọ nkan yii.

Ni yiyan eleyi, mo wo nipasẹ… Patrick Mimọ jẹ ẹni nla. Nipasẹ awọn akọsilẹ atijọ, Patrick Mimọ ki iṣe 
ọmọ ijọ Katoliiki. O tako ijọ Katoliiki. Ni akoko atunṣe, wọn wu ẹkọ-adamọ ti wọn ni yẹn jade, wọn si fidi rẹ 
mulẹ wipe Patrick Mimọ tako ijọ Katoliiki.

Patrick Mimọ jẹ ẹniti o dá ijọ ara kan silẹ. O ni ile-iwe tirẹ. Lakọkọ, o… Nigbati wọn ji i gbe ni bebe okun, 
oun ati awọn aburo rẹ obinrin meji, eyiti ko gbọ nipa wọn mọ, boya Roomu ni wọn gbe wọn lọ, wọn si ta wọn 
gẹgẹbi ẹru.

A tun mu u, a ta a gẹgẹbi ẹru, wọn si fun-un ni iṣẹ itọju awọn ẹlẹdẹ.

O kọ́ awọn aja bi wọn ṣe lee tọju awọn ẹlẹdẹ rẹ, ati bẹẹ bẹẹ lọ, lati mọ ohùn awọn ẹlẹdẹ kọọkan yatọ si 
ara wọn, ati awọn ohun ti o lee kọ awọn aja naa. Nikẹyin, iyẹn jẹ ọna abayọ ni isalẹ ọkọ oju-omi naa, nigbati 
awọn aja bo o mọlẹ, titi di igba ti wọn fi de agbami okun. Lẹyin eyi, o de ilu rẹ ti o fẹran, Ireland, o si ri i wipe 
iya ati baba oun ṣì wà laaye.

Patrick Mimọ si jẹ ibatan fun Martin Mimọ, ẹniti o jẹ… Ọkan ninu awọn ẹni nla julọ ti a tii ni laarin awọn 
eniyan lati igba Jesu Kristi ni Martin Mimọ. Gbogbo ijọ rẹ ni o kun fun Ẹmi Mimọ. Gbogbo wọn ni wọn fedefọ, 
wọn ni iṣẹ-ami ati iṣẹ-ara ati iṣẹ-iyanu - oniruuru iṣẹ-iyanu ni o n ṣẹlẹ. O pa igbagbọ Pẹntikọsti mọ laarin igba 
ijọ yẹn, eyiti o darapọ mọ ijọ Katoliiki - ibọriṣa ati ẹkọ Nikolaitani so ara wọn papọ, wọn di ijọ ara, wọn di 
Nikolaitani, eyiti a pe ni…

“Nico,” tumọ si “lati bori” - bori tabi lati rọ ijọ lóyè, ati lati mu Ẹmi Mimọ kuro ninu ijọ. Wipe kiki alufaa 
nikan ni o mọ́, ọkunrin yẹn nikan, ṣe ẹ ri i. Awọn si n gbe igbe-aye ti wọn fẹ, bi mo ṣe ro, niwọn igba ti wọn ba 
ṣaa ti jẹwọ fun alufaa. Lẹyin eyi, wọn…

A ri i ni alẹ ana wipe wọn gbe wọn kalẹ … wipe Kọnstantini ni o kọkọ gbe awọn biṣọọbu akọkọ kalẹ, o si 
fun awọn wọnyi … fun wọn ni ile (bi a ṣe fun yin ni awọn ọjọ ati ohun gbogbo, eyiti ẹ ti kọ silẹ). Wọn tun ni 
àsè oṣupa nibẹ, eyiti iṣe ọjọ kọkanlelogun, Oṣu Kejila, ọjọ ti o kuru julọ ninu ọdun; wọn si mu ẹkọ odi wọle 
wá, wipe Oun ni “ọjọ oorun,” ṣe ẹ ri i, ọjọbi oorun. Wọn mu ọjọbi Jesu Kristi kuro lati Oṣu Kẹrin, wa si Ọjọ 
Kẹẹdọgbọn, Oṣu Kejila.

Ọjọ kẹẹdọgbọn Oṣu Kejila - ọjọ marun-un yẹn ni awọn Roomu maa n ṣe ayẹyẹ nla wọn, ere idaraya ori 
papa, ati bẹẹ bẹẹ lọ. Akoko yẹn ni wọn maa n ṣe àsè ibọriṣa nla yii. Wọn gbe ọkunrin yii sibẹ bii ọlọrun, wọn 
wọ aṣọ fun-un, ati ohun gbogbo, ọlọrun wọn wa pẹlu wọn. Igba yẹn ni awọn ti o gbagbọ wipe igba ijọba-
ẹgbẹrun ọdun ti de bẹrẹ, nibẹ; nitoripe wọn ro wipe ijọ ti wa ninu ijọba ẹgbẹrun ọdun nibẹyẹn, ṣe ẹ ri i; nitoriti 
wọn ni ọrọ̀, wọn ko ṣe alaini ohunkohun (ijọba ati ijọ ti wa papọ), wipe ijọba ẹgbẹrun ọdun ti bẹrẹ. O si jẹ ẹkọ 
Katoliiki titi di oni yii. Wipe ijọba ẹgbẹrun ọdun ti bẹrẹ.

A mọ wipe iyẹn kuna. Ijọba ẹgbẹrun ọdun … ipadabọ Kristi lẹẹkeji ni yoo mu ijọba ẹgbẹrun ọdun wa. 
Bẹẹ ni. “Aye n kerora, wọn n ke, fun ọjọ idande nla naa, nigbati Oluwa wa yoo tun pada wa sori ilẹ aye.”

Ẹni mimọ nla ti o wa nibi yii ni Columba. Oun jẹ ẹni nla Ọlọrun. Mo ti kọ itan rẹ silẹ nibi yii. Ṣaaju, igba ijọ 
kẹrin, Tiatira, o tumọ si fa sẹyin, aibikita, tabi ikuuku. O jẹ akoko ti ko ba ofin mu. Lati 606 titi de 1500, 
Columba ni irawọ naa, lati Ireland de Scotland, ẹniti o jẹ ibatan Martin Mimọ; oun wà ni nkan bii ọgọta ọdun 
lẹyin Patrick Mimọ.

Iṣẹ-iriju rẹ bẹrẹ ni bii ọgọta ọdun lẹyin Patrick Mimọ. Ko fi igba kankan gba ẹkọ Roomu. Ẹniti o ni 
igbagbọ nla ni. O kọ ẹkọ Roomu. Ko fi igba kankan lọ si Roomu, o si kọ ọ patapata. Emi ko ri ibiti wọn ti sọ ọ 
di eniyan mimọ, bi wọn ti ṣe si Martin Mimọ ati awọn ti o ku. Wọn ko sọ oun ati Irenaeus di eniyan mimọ, 
nitoripe wọn ṣì wà ninu ijọ naa, eyiti o ni iṣẹ-ami ati iṣẹ-ara ti Pẹntikọsti, ṣugbọn wọn gbagbọ. Ko gba ẹkọ 
Roomu ninu ẹkọ rẹ. Bibeli ni o fi ṣe ẹkọ rẹ, bii ti iya rẹ ti o jẹ ẹni iwa-bi-Ọlọrun, ẹniti iṣe arabinrin Martin Mimọ, 
ko si fi igba kankan gba ẹkọ Roomu.

O kọni wipe awọn ami Marku 16 gbọdọ tẹle gbogbo onigbagbọ. Amin. Iru ẹniti mo fẹran niyẹn. Bẹẹni, sà. 
O gbọ bi ohùn Ọlọrun ketekete ti o n pe. Ami miiran ti o dara niyẹn, ṣe ẹ ri i. Ko si ohun ti o lee da a duro 
lẹyin iyẹn. O ti lọ. Oju ọna ni o wa, nigbati o gbọ ohùn Ọlọrun ketekete.

Iṣẹ-iyanu kan (mo ni ọpọlọpọ nibi yii, ṣugbọn ti a ba lee mu ẹyọkan yii), iṣẹ-iyanu kan ni wipe, nigbati o lọ 
si ilu kan, nibiti Oluwa ran-an lọ… Ilu naa ko fẹ lati gba a. Wọn jade lọ, wọn gbiyanju lati … wọn ko awọn 
akọrin lọ sibẹ, ati bẹẹ bẹẹ lọ, wọn ti ẹnu-ibode, wọn si gbiyanju lati pa ohùn rẹ̀ mọlẹ nipa kikọ orin lati ọwọ 
awọn akọrin, o bẹrẹ si waasu, iwaasu naa si bo orin wọn mọlẹ. Ẹnu-ibode naa ṣí silẹ. O wọle lọ, o si waasu 
bakannaa, o si yi gbogbo awọn eniyan naa pada.

Ọkan tun niyi, ti mo fẹ sọrọ nipa rẹ. O lọ sinu ilu kan. Wọn maa n mọ odi yi awọn ilu ka ni igba yẹn, 
bẹẹni. O lọ si ilu naa, wọn si le e jade. Bi o ṣe n lọ, ọmọ baalẹ ilu naa ṣaisan lojiji. Wọn sare ranṣẹ lọ pe ẹni

mimọ naa pada. O pada wa, o sun le ọmọ ti o n ku lọ naa, o si jinde pada.

Ijọ rẹ kun fun Ẹmi Mimọ. Ko gba ohunkohun ti o yatọ si iyẹn, nitori gbogbo ọmọ ijọ rẹ gbọdọ kun fun Ẹmi 
Mimọ. O ṣe atako, o si korira oye jijẹ ti Roomu. Mo gbagbọ wipe oun ni irawọ iran naa.

Kini o n ṣe? O n fedefọ, o n baptiisi ni orukọ Jesu Oluwa, o n tẹsiwaju ninu ohun ti wọn bẹrẹ. Ti Ọlọrun 
ba jẹ ailopin, ti o si jẹ wipe bi O ṣe da ijọ Rẹ silẹ ni ibẹrẹ niyẹn, o nilati wa bakannaa. Bẹẹ ni o si ri, laarin 
awọn eniyan perete, ni gbogbo ọna. A fẹrẹ fun wọn pa nibi yii - wọn tun pada wa nipasẹ Luther.

A fẹ bẹrẹ bayi, ki a wo o boya a lee bẹrẹ lati maa mu awọn ẹsẹ kan kuro bayi. A o bẹrẹ lati ẹsẹ 
ikejidinlogun:

…si angẹli ijọ ni Tiatira, kọwe…

Njẹ ẹ kiyesi i? Awọn ọrọ wọnyi … iṣẹ-iranṣẹ wọnyi ni a fi ranṣẹ si angẹli naa, tabi iranṣẹ-Ọlọrun naa, 
ẹniti imọlẹ igba ijọ naa n bẹ lọwọ rẹ. A ri i ni alẹ ana, ni ipari igba ijọ Pergamu, wipe angẹli ijọ naa, nigbati wọn 
ba ṣẹgun igba ijọ yii, yoo gba okuta kan. Ninu okuta yii…

A ti wo okuta naa, eyiti o ṣe apẹẹrẹ “apata.” Kini? Angẹli naa yoo jẹ ẹnikan bii ti Peteru ti a pe ni “okuta.”

A ri i wipe orukọ rẹ ni iṣe pẹlu igbe-aye rẹ. N ko lee lọ jinna ninu iyẹn, nitori eṣu naa ni iṣiro eke. A mọ 
bẹẹ - o n mu ki awọn eniyan maa ro … ati bẹẹ bẹẹ lọ, eyiti o lọ sinu ibokusọrọ. Ibokusọrọ jẹ ti eṣu. A mo bẹẹ.

Ohun ti ẹ nilati kiyesi niyẹn. Bii idi ti wọn fi pe Jesu ni “Beelsebuubu,” eṣu - nitoripe O lee mọ ero ọkan 
wọn, ṣe ẹ ri i. Ṣugbọn Oun ni Ọrọ Ọlọrun. Heberu ori kẹrin wipe, “Ọrọ Ọlọrun mu ju idakida oloju meji lọ, o si 
n mọ ero ati ete ọkan,” ti inu, ṣe o ye yin? Oun ni Ọrọ naa.

Oun ni Ọrọ ti o wà laaye. Ọrọ aaye naa si n wá sinu wa, o n ṣe iṣẹ kannaa ninu wa, nitori Ọrọ kannaa 
ni. Nkan kannaa ni laarin wa. Bi o ṣe ri niyẹn… Igbamiran, awọn ti ko si ninu ẹgbẹ yẹn maa n fedefọ, 
ẹlomiran yoo si tumọ rẹ. Kini? Ọrọ naa tun pada di ara laarin wa.

A tun kiyesi i, wipe angẹli yii yoo gba … angẹli igba ijọ naa, eyiti o gba okuta naa… Okuta funfun ni, eyiti 
o tumọ si wipe ki iṣe ododo tirẹ̀, ṣugbọn ododo ti Ọlọrun ni. Ninu okuta yii, orukọ kan wa nibẹ, orukọ ti ẹnikẹni 
ko mọ bikoṣe ẹniti o gba a funra rẹ. Oun ni o mọ ọ, ko si ẹlomiran ti o lee mọ ọ, ayafi oun.

Nigbati ẹ ba gbọ ti awọn eniyan wọnyi n tan yin jẹ, ti wọn n sọ wipe awọn ni Johanu, awọn ni Pọọlu, 
awọn ni Maria, awọn ni eyi, iyẹn, tabi omiran, ẹ maṣe gba a gbọ - nitori ti o ba ri bẹẹ, oun ki yoo sọ 
ohunkohun nipa rẹ, ṣe o ye yin. Bẹẹ ni. Yoo fi pamọ sọdọ ara rẹ ni. O mọ wipe ko si ẹniti o mọ ọ bikoṣe Oun 
funra Rẹ. Ṣugbọn oun mọ, nitoripe gbogbo aṣẹgun pipe ni o gba orukọ titun bẹyẹn.

Njẹ ẹ kiyesi i wipe Abramu ni a n pe Abrahamu tẹlẹ? Ṣugbọn nigbati Ọlọrun fẹ lo o, O yi orukọ rẹ pada si 
Abrahamu. S-a-r-r-a jẹ Sarra. Ṣugbọn nigbati Ọlọrun fẹ lo o, O yi orukọ rẹ pada si S-a-r-a-h, Sarah, 
ọmọbinrin ọba.

Njẹ ẹ kiyesi Jakọbu? Jakọbu jẹ “ajinnilẹsẹ.” Esau tumọ si “pupa.” Onirun pupa lara, olori-pupa, Esau si 
pupa lati oke de ilẹ. Jakọbu jẹ ajinnilẹsẹ, ajinnilẹsẹ jẹ ẹlẹtan. Njẹ Esau ko ha wipe, “A ko ha pe orukọ rẹ ni 
'Jakọbu' bi, ajinnilẹsẹ?” Ṣugbọn nigbati o ba Oluwa jijakadi ni gbogbo oru, ti o bori, ti a si bukun fun-un, 
Ọlọrun yi orukọ rẹ pada - Jakọbu si Israẹli, “ọmọ alade pẹlu Ọlọrun.”

A pe Pọọlu ni Sọọlu titi ti o fi ba Ẹmi Mimọ pade gẹgẹbi imọlẹ ti o tan sara rẹ. A yi orukọ rẹ pada lati 
Sọọlu si Pọọlu. Simoni, nigbati o ba Jesu pade, O yi orukọ rẹ pada si Peteru.

Nigbati Jesu ṣẹgun, a yi orukọ rẹ pada. Yoo fi orukọ naa han. Ẹniti yoo ba wa pẹlu Rẹ, yoo bori bii Tirẹ, 
yoo gba orukọ titun, “emi yoo si fi orukọ titun mi han fun-un,” ṣe ẹ ri i. Gbogbo aṣẹgun, ani laarin iru awọn 
eniyan bẹyẹn, awọn olori, ati bẹẹ bẹẹ lọ…

Ki iṣe gbogbo awọn ọmọ Israẹli ni a yi orukọ wọn pada o. Bẹẹ ni. Ṣugbọn awọn olori wọnyẹn, nigbati 
wọn ṣẹgun, wọn gba orukọ titun. Ṣe ẹ ri bi o ṣe bara mu? O pe gan-an ni.

A ri i wipe oun naa gba manna ti o farasin. A fi manna ti o farasin we akara ifihan. Awọn alufaa nikan ni 
akara ifihan wa fun. Bẹẹ ni. Awọn alufaa nikan ni akara ifihan wa fun. Ohun akanṣe ti a ṣe fun awọn alufaa 
nikan ni, iyẹn awọn olori.

16

Ọkunrin yii bori. Gbogbo ijọ ni o gba manna, ṣugbọn oun gba eyiti o farasin (akanṣe) manna, tabi 
akanṣe ifihan (ah!), ti ẹniti Jesu iṣe, ati ohun gbogbo nipa Rẹ - ohun gbogbo nipa Rẹ, ṣe ẹ ri i. Ẹniti o ba 
ṣẹgun yoo gba ifihan naa. Si angẹli naa, “di i mu ṣinṣin, nitori ẹniti o ba ṣẹgun…” Angẹli ijọ naa ni a kọ ọ si,

ṣe o ye yin?

Lẹyinnaa, a ri i pe, a bẹrẹ ni aṣalẹ yii:17

…si angẹli ijọ ni Tiatira, kọwe; Nkan wọnyi ni Ọmọ Ọlọrun wi, Ẹniti o ni … oju rẹ bii … ọwọ ina, ti ẹsẹ rẹ 
si … dabi idẹ daradara…

Nigbati a ri i ni igba (Efesu) akọkọ, tabi ni ibẹrẹ iwe Ifihan, a ri i ninu ipo iṣelogo Rẹ meje. Irun… A ri i 
wipe Johanu ri i ni ọjọ Oluwa.

Nigbati o de bayi, O jẹ alufaa. Nigbati O wa lori ilẹ aye, O jẹ wolii. Wolii Ọlọrun. O mu ẹjẹ ara Rẹ, O si lọ 
siwaju Baba, iyẹn ni o sọ Ọ di alufaa. Nigbati O ba pada de, yoo jẹ ọba. Wolii, alufaa, ati ọba. Oun ni wolii 
Ọlọrun, O tun jẹ idì; Oun ni alufaa Ọlọrun, Oun ni ọdọ-aguntan; nigbati O ba pada de, yoo jẹ kiniun, ọba, ti 
ẹya Juda, lati jọba.

Ṣugbọn nigbati o pari iṣẹ alufaa Rẹ, nigbati O kuro nibi pẹpẹ, a ri i ti O duro sibi yii. Johanu wipe oun wa 
ninu Ẹmi ni ọjọ Oluwa. Ki iṣe ọjọ keje, ki iṣe Aiku. Aṣiṣe ni gbogbo iwọnyẹn. A ri iyẹn bẹẹ. Ẹ wa inu Iwe Mimọ. 
Ọjọ Oluwa ni. Ọjọ eniyan ni eleyi. Bibọ Oluwa ni yoo jẹ ọjọ Rẹ.

18

A ri i ni ọjọ Oluwa. Nigbati o ri Oluwa, O ni irun funfun lori. A si mọ wipe iyẹn n ṣe apẹẹrẹ adajọ. Ohun 
miiran, Oun ki iṣe alufaa nigbanaa, nitori alufaa maa n ṣán amure mọ aarin meji - eyiti o tumọ si “iṣẹ-isin.” 
Ṣugbọn aya rẹ loke ni o so o mọ, eyiti o tumọ si wipe adajọ ni Oun. Amin.

A ri i ti O n rin laarin awọn ̣opa wura fitila meje. A pada sọdọ Ẹni-agba ọjọ nni, o funfun nibi itẹ-idajọ 
funfun, nigbati Daniẹli ri i. “O wa sọdọ Ẹni-agba ọjọ nni, ẹniti irun rẹ funfun bii sno.”

Funfun: Awọn adajọ ilẹ Gẹẹsi ni aye atijọ, o maa n ṣẹlẹ wipe, nigbati wọn ba n lọ sori itẹ idajọ, wọn yoo 
gbe irun-aguntan funfun si ori, eyiti yoo funfun bii sno, nitoriti wọn jẹ adajọ. Johanu ri i ni ọjọ Oluwa, nigbati O 
jẹ adajọ. Amin.

A ri i wipe O ni oju bii ọwọ ina, eyiti o… Oju bii ọwọ ina. Nigbakan, awọn oju yẹn ṣe baibai, nitori omije 
ọmọ eniyan. Wọn lee sọkun nitori ọkunrin kan ti o n ku lọ, ti o si mọ wipe, ni iṣẹju marun si i, yoo tun pada wa 
laaye - ṣugbọn ibanikẹdun eniyan ni.

19

Ṣugbọn lẹyin iyẹn, agbara kan wà, eyiti O fi lee wo inu aye eniyan, ki O si sọ ẹniti o jẹ fun-un, ati ohun 
gbogbo nipa rẹ, nitori o n bọ wa bayi, ninu itanṣan bii ina. Oju ti o lee wo kaakiri agbaye, ki o si ri ohun 
gbogbo ti o n ṣẹlẹ. Nibo ni iwọ yoo duro si lọjọ idajọ? Ẹṣẹ rẹ yoo farahan niwaju Rẹ.

Ẹ kiyesi i wipe O ni, “lati ẹnu rẹ, ida mimu oloju meji,” eyiti a ri i wipe o jẹ Ọrọ naa. A ri ẹsẹ Rẹ bii idẹ 
daradara, ati bẹẹ bẹẹ lọ, eyiti o tumọ si ipilẹ. O tẹ ifunti irunu Ọlọrun Olodumare, O tẹ ẹ mọlẹ, O si ru ẹṣẹ 
sori ara Rẹ, O jade lọ, O si wu Ọlọrun. Bẹẹ ni. Ipilẹ Rẹ ni ipilẹ wa: “Mo duro le Kristi apata (ni Eddie Perronet 
wi); ilẹ miiran, iyanrin ni.” Bẹẹ ni.

A ri i nibi yii, igba kọọkan ti O ba wa si igba ijọ, O maa n lo ọkan ninu awọn orukọ Rẹ gẹgẹbi Ọlọrun, lati 
ba a sọrọ. A ri i nibẹyẹn, wipe ekinni ninu awọn ifihan rẹ ni jijẹ Ọlọrun, wipe Jesu Kristi ni Ọlọrun Olodumare. 
“Emi ni ẹniti o ti wa, ti o n bẹ nisisiyi, ti o si n bọ wa. Emi ni ẹni-iṣaaju, ati ẹni-ikẹyin, Ọlọrun Olodumare.” Ṣe 
ẹ ri i, ifihan akọkọ… Johanu yijupada lati wo ohùn ti o n ba oun sọrọ. Ohun akọkọ ni pe, O ba a sọrọ 
gẹgẹbi…

20

Nigbati ọba kan ba n sọrọ, yoo sọ ẹniti oun jẹ. Ẹnikẹni. “Emi ẹni bayi-bayi ni o n ba ọ sọrọ.” Iwọ ko mọ 
mi. “Emi ni William Branham.” “Emi ni John Doe,” ẹni yoowu ti o jẹ. O ni, “Emi ni ẹni-iṣaaju ati ẹni-ikẹyin, 
Ẹniti o wa laaye nigbakan ri … ti o ku, ti o si tun wa laaye titi lae.” Akiika! Ọlọrun niyẹn!

Nibi yii, a ri i ninu ipo iṣelogo meje Rẹ. Ni igba ijọ kọọkan, O n tọ wọn wa ni ọna ọtọọtọ kọọkan ninu awọn 
ipo Rẹ gẹgẹbi Ọlọrun - ipo ọtọọtọ kọọkan ninu awọn ipo iṣelogo wọnyẹn.

Ni aṣalẹ yii, O wa gẹgẹbi ọwọ ina. O n wo Laodikea ni isalẹ … tabi Tiatira ni isalẹ.21

Akoko yii ni ijọ darapọ mọ Katoliiki ati ibọriṣa; tabi wipe ẹkọ Nikolaitani ati ibọriṣa papọ di ẹyọkan, oun ni 
o si bi ijọ akọkọ, ijọ ara. Ọlọrun wipe iṣe awọn Nikolaitani (eyiti o wa ninu awọn ara Efesu), eyiti o di “ẹkọ” 
ninu ijọ Pergamu; O si wipe “ẹkọ Balaamu” ni.

Balaamu ni ẹniti o kọ Israẹli lati lọ ṣe agbere; tabi wipe wọn ṣe agbere pẹlu Moabu - ẹniti iṣe ọmọ-ijọ ko-
gbona-ko-tutu, tabi ijọ ara lasan, ijọ ara nla naa. A ri i wipe Ọlọrun sọ pe ẹkọ Nikolaitani - eyiti o jẹ … ti o fi 
gbogbo agbara sinu ijọ, ti o si ya a sọtọ, ti o sọ ọ di ijọ ara - O ni, “Iwọ korira rẹ, Emi naa korira rẹ pẹlu.” O 
ṣaa n sọ pe, “Korira rẹ! Korira rẹ! Korira rẹ!”

O ti di ẹkunrẹrẹ nibi yii. Ẹ wo bi wọn ṣe fun ijọ pa? Titi de ibi yii, tobẹẹ ti o jẹ pe kekere ni o ṣẹku. Ori ijọ ti 
a wa bayi niyẹn.

Ni ọjọ oni ti ifihan yii de, tabi si ijọ yii, o jẹ ọjọ ti Roomu ti kọle sori apata nla wọn, eyiti iṣe ti koriko gbigbẹ 
ati poporo ọka. Ṣugbọn O n ba ijọ yii sọrọ, wipe Oun ṣì jẹ ọwọ ina ti o n wo akoko naa. Bẹẹni ipilẹ oun ki iṣe 
koriko gbigbẹ, tabi poporo lasan; ṣugbọn o jẹ idẹ lile, eyiti a ti dan wo ninu ina ileru. Ipilẹ yii daju. Mo fẹran 
iyẹn. A mọ ibiti a duro si.

22

O dara.23

Emi mọ iṣẹ rẹ, ati ifẹ rẹ, ati isin rẹ, ati igbagbọ, ati suuru rẹ, ati iṣẹ rẹ; ati pe iṣẹ rẹ ikẹyin ju ti iṣaaju lọ.

O dara. O dabi ẹni wipe a ti fẹrẹ ge ijọ kuro patapata (diẹ perete ni o ṣẹku), wọn si ti kuro ninu awọn 
ipade ẹmi nla naa, iṣẹ lo ku ti wọn n simi le. Ọlọrun ko fẹ ki a simi lori iṣẹ. Ami ijọ ara niyẹn.

A o ko igi idana diẹ lọ fun Iyaafin Jones; a o si ko aṣọ diẹ lọ fun awọn ọmọ Lagbaja; iyẹn dara. Ṣugbọn 
iwọ maṣe simi le iyẹn. Ma ṣe bẹẹ. Arakunrin, iṣẹ rere niyẹn. Ọmọ orilẹ̣-ede rere nilati ṣe bẹẹ. Ṣugbọn ohun ti 
o gba lati jẹ Kristẹni ni iriri atunbi, ani baptisiimu Ẹmi Mimọ.

O dara, wọn n kere si i. Wọn simi le iṣẹ, dipo ifẹ ati igbagbọ - o n pọ si i, bi o ṣe n tẹsiwaju.

O dara. “Emi mọ iṣẹ rẹ, emi mọ igbagbọ rẹ, emi mọ suuru rẹ,” ati bẹẹ bẹẹ lọ. Ṣugbọn a o wo ẹsẹ ogun 
bayi. Ẹ feti si eleyi:
24

Ṣugbọn eyi ni mo ri wi si ọ, nitoriti iwọ fi aaye silẹ fun obinrin nni, Jesebẹẹli, ti o pe ara rẹ ni wolii, o si n 
ko … awọn iranṣẹ mi, o si n tan wọn lati maa ṣe agbere, ati … lati maa jẹ ohun ti a fi rubọ si oriṣa.

Ni bayi, “obinrin.” Kini a ri i wipe “obinrin” ṣe apẹẹrẹ rẹ ni alẹ ana? Ijọ ni. A ri i wipe a pe wọn ni 
“Nikolaitani,” “ẹkọ Balaamu,” ni bayi, o ti di “Jesebẹẹli.”

Jesebẹẹli… Ti ẹ ba kiyesi i, itan nla niyi. Ti ẹ ba fẹ kọ ọ silẹ, o bẹrẹ lati iwe Awọn Ọba Kinni … iwe Awọn 
Ọba Kinni, lati ori kẹrindinlogun.
25

Jesebẹẹli ki iṣe ọmọbinrin Abrahamu. Bẹẹni awọn ẹgbẹ ti o wa nibi yii ki iṣe Roomu abọriṣa. Awọn 
Nikolaitani ni awọn Kristẹni ti o ti tutu, awọn ẹni ara, ti wọn ti ya ara wọn kuro lara awọn Kristẹni tootọ, awọn 
ti wọn ko ni igbagbọ. Wọn si fẹ sọ ijọ dabi ẹgbẹ awo - ohun ti wọn ni loni naa niyẹn, bii ẹgbẹ awo - ko si Ẹmi 
ninu rẹ rara.

“Ọjọ iṣẹ-iyanu ti kọja. Ọjọ miiran ni iyẹn wa fun. Awa ni ẹgbẹ kan.” Ẹgbẹ Mason ti o dara, ẹgbẹ Odd 
Fellow, tabi ohunkohun bii iru iyẹn yoo ṣe bẹẹ, iyẹn dara. Ṣugbọn iyẹn ki yoo dipo ibi titun ninu Jesu Kristi, ani 
igbala ọkan, ti iṣe otitọ yii.

O dara, Jesebẹẹli yii: O jẹ … ọmọbinrin Abrahamu. Otitọ niyẹn - ọmọ ọba abọriṣa ni. Ni akoko yẹn, 
nigbati ẹbi ọba naa, ẹbi rẹ ti o jẹ ẹbi ọba, ti wọn ni okiki gẹgẹbi ẹbi buburu ti o jẹ olotitọ si Balaamu, baba rẹ jẹ 
abọrẹ oriṣa A-s-t-a-r-t-e. Emi ko mọ bi ẹ ṣe n pe e. Mo ri i ninu itan ni. Ahabu lo ọgbọn ẹ̀wẹ́ rẹ gẹgẹbi ti 
Kọnstantini. Itosi Israẹli ni orilẹ-ede nla alagbara yii wa, nitorinaa…

26

Kini Kọnstantini ṣe lalẹ ana? Ko yipada. Oloṣelu ni. Kini o n gbiyanju lati ṣe? O ko awọn Kristẹni jọ, 
nigbati wọn sọ fun-un wipe wọn yoo gbadura, ati… Ẹ ranti, a n sọrọ nipa Nikolaitani. O ni ti wọn ba gbadura, 
ti oun si ṣẹ ogun yii, oun yoo … oun yoo di Kristẹni.

O la ala kan. O fi ọda funfun ya aworan agbelebu sara apata rẹ lalẹ ọjọ yẹn - igba yẹn ni wọn da ẹgbẹ 
Balogun ti Columbus silẹ. Ibiti wọn ti mu iduro wọn niyẹn. Ṣugbọn ko ṣe ohunkohun ti o jọ ti Kristẹni. Lara 
ọkan ninu awọn ijọ Nikolaitani, eyiti wọn n pe ni Sophia Mimọ, o fi agbelebu sibẹ.

Bi mo ti sọ lalẹ ana, ohun kanṣoṣo ti o ṣe niyẹn, eyiti o fi dabi ẹni wipe o ni ohunkohun ṣe pẹlu ijọ, ohun 
ti mo ri ninu iwe itan niyẹn. Ọpọlọpọ awọn ọmọwe ni o sọ nkan kannaa. A ko mọ ohunkohun nipa iyipada rẹ. 
Ni bayi,

ṣugbọn kini o ṣe?27

Ohun ti o fẹ ṣe… O ti ri aṣiiri Roomu bayi. Ẹ wo eleyi o. Ẹ wo ọgbọn yii, ẹ si wo bi Bibeli ṣe fidi rẹ mulẹ - 
Ọlọrun, ni ọgọọgọrun ọdun ki o to ṣẹlẹ. Ọgbọn kannaa ni Kọnstantini lo (ohun ti Ọlọrun sọ nibi yii niyẹn) eyiti 
Ahabu lo.

Kọnstantini ri i wipe awọn ti o pọju ninu awọn eniyan oun ni awọn Nikolaitani yii, awọn Kristẹni. A pe 
awọn kan ninu wọn ni ẹlẹkọ-odi. Iyẹn ni awọn ijọ Pẹntikọsti. Wọn ni ẹlẹkọ-odi ni wọn, awọn gbarayilẹ-mimọ,

tabi ohunkohun. Ibiti awọn iṣẹ-ami ati iṣẹ-ara wa niyẹn. Ṣugbọn ijọ ti ara, awọn ti n di ẹgbẹ ti eniyan kojọ 
lasan.

Kini o ṣe? Kọnstantini lo ọgbọn ẹwẹ. O lọ sibẹ, o si lọ ko awọn ọrẹ rẹ ti wọn jẹ abọriṣa jọ, o tun ko awọn 
ọrẹ rẹ ti wọn jẹ Kristẹni jọ, o sọ gbogbo awọn ijọ di ẹyọkan - o da silẹ … o mu ibọriṣa wọ inu ẹsin Kristẹni. 
Igba ijọ Pergamu ni ẹsin Kristẹni ati ibọriṣa parapọ di ọkan.

Kini O sọ nibi yii ni aṣalẹ yii? Nkan kannaa ti Ahabu ṣe niyẹn. Ahabu, lati sọ ijọba rẹ di alagbara, o lọ fẹ 
Jesebẹẹli, abọriṣa yii, lati fun ijọba rẹ lagbara - lati fun Israẹli lagbara si i. Ohun ti awọn ijọ n gbiyanju niyẹn… 
Ṣe ẹ ri i bi wọn ṣe n gbiyanju lati ṣe Bibeli kan? Wọn fẹ gbe e jade ni ọdun ti o n bọ, 1962? - wipe o jẹ Bibeli ti 
yoo tẹ awọn Juu lọrun, yoo tẹ awọn Katoliiki lọrun, yoo si tẹ awọn ijọ Alatako Katoliiki lọrun. Ah, arakunrin! Mo 
ni iwe iroyin naa. Ko si lọwọ mi ni aṣalẹ yii. Ẹ gbọ ti mo ka a ni alẹ ijelo. Bi o ṣe ri niyẹn.

28

Awọn nkan naa n gbiyanju lati pọ si i! Wọn mu awọn ohun mimọ ti Ọlọrun, wọn si n tan-an kalẹ bi wọn 
ṣe fẹ, wọn sọ ọ di ọpọ ero. Ohun ti ijọ ṣe niyẹn. O gba awọn eniyan sinu rẹ lori bibọ ọwọ; wọn si ni awọn 
ọmọ-ita, ati oriṣiriṣi - awọn eniyan ti ko yipada.

29

Ṣugbọn ninu ara Kristi tootọ - eyiti ki iṣe ijọ ara, ṣugbọn ara Kristi ti o jẹ ijinlẹ - ọna kan ni o lee gba wọ 
inu rẹ, iyẹn ni nipa baptisiimu Ẹmi Mimọ. Bẹẹni! Ami kannaa ti o wa laarin awọn aposteli ni o wa laarin ijọ 
naa. Bẹẹ gan-an ni.

A ko nilo lati gbabọde, ki a wipe, “Ko buru, o dara, a o lọ darapọ mọ ijọ Assemblies. A o lọ darapọ mọ ijọ 
Oneness. A o lọ darapọ mọ eyi, tabi ijọ Onitẹbọmi, tabi ijọ Eleto.” Ẹ jẹ ki a darapọ mọ Kristi. Ẹ takete si awọn 
nkan wọnyẹn.

30

Gbogbo awọn ijọ ara yẹn ni o dara, ṣugbọn wọn ni ẹkọ tiwọn, ati awọn nkan tiwọn, o si nilati lọ wo o 
boya alabojuto gbogbogboo yoo jẹ ki o wa si agbegbe yẹn lati ṣe ipade. Ti ẹkọ rẹ ko ba ba tiwọn mu, wọn 
yoo le ọ jade. O ko lee duro pẹlu Bibeli. Ọlọrun ko lee ṣe e. Ó korira rẹ̀. Gbogbo Kristẹni ti a ti tun bi yoo 
korira rẹ̀ pẹlu.

Ọpọlọpọ awọn eniyan wọnyẹn ni o jẹ wipe … wọn fẹ ṣe e, wọn fẹ sin, wọn n fẹ idapọ. Ṣugbọn o ko lee 
ṣe e. Wọn yoo le ọ jade. Jẹ ki wọn le ọ jade. Lọ gba Ẹmi Mimọ lọnakọna. Bẹẹ ni.

Ṣugbọn ẹ wo o, wọn n fẹ gba ẹkọ-adamọ yẹn. Wọn n fẹ mu ọ de ibiti iwọ yoo ti ni owo pupọ.

Awọn ijọ Onitẹbọmi ni ọrọ kan ni ọdun 1944, “Miliọnu kan si i ni '44.” Kini wọn ri gba? Gẹgẹbi ajihinrere 
nla nni, Billy Graham, ti sọ, nigbati o wa ni Louisville, “Emi yoo lọ sinu ilu kan…” O ni, “Pọọlu Mimọ yoo lọ 
sinu ilu kan. Yoo yi ẹnikan pada. Ti o ba pada wa lẹyin ọdun kan, yoo ri ọgbọn lati ara ẹnikan yẹn - awọn 
ọmọ-ọmọ-ọmọ-ọmọ-ọmọ-ọmọ lati ara ẹnikan ti o yipada yẹn.” O ni, “Emi yoo lọ sinu ilu kan, emi yoo pe 
awọn ẹgbẹrun lọna ọgbọn wa sibi pẹpẹ. Ti mo ba pada de ibẹ lẹyin ọdun kan, emi ko lee ri ọgbọn pere.” 
Ohun ti o sọ…

31

Ọrọ gidi ni o sọ, ṣugbọn sibẹ, emi ko gbagbọ wipe arakunrin wa ọwọn tọna. O ni, “Ẹyin ọ̀lẹ oniwaasu.” 
O ni, “Mo fun yin ni orukọ wọn, ati adirẹsi ile wọn, ẹyin si joko, ẹ ka ẹsẹ sori tabili, ẹ n kọ iwe si wọn, dipo ki ẹ 
lọ ba wọn sọrọ.”

Mo fẹran rẹ fun iyẹn. Mo fẹ ki eniyan jẹ ohun ti o jẹ - ki iṣe agabagebe. Duro taara, jẹ ẹniti o jẹ. Mo fẹran 
iyẹn.
32

Ṣugbọn mo fẹ sọ pe, “Billy, tani o wa nibẹ lati tọju ẹnikan ti Pọọlu yipada yẹn? Billy, ohun ti o wa nibẹ ni 
wipe, ti o ba lee jawọ kuro ninu jijẹ ki awọn eniyan yẹn lọ maa bọ ọwọ, ki wọn si goke lọ, ki wọn wipe, 'Bẹẹni, 
mo gba Jesu gẹgẹbi Olugbala mi'; ki o jẹ ki wọn duro sibẹ titi ti yoo fi ku, ti yoo si rà, ki o si di atunbi lati ọwọ 
Ẹmi Mimọ, oun naa yoo yi awọn ẹlomiran pada.”

Arakunrin, o ti di ina ti n jo, eyiti o ko lee pa. O dabi ile ti o n jona nigbati afẹfẹ lile n fẹ. O ko lee ṣe e. O n 
gbilẹ kaakiri, arakunrin, ẹniti o yipada si Kristi nitootọ ni. Ko lee joko jẹẹ. O ṣaa … yoo maa lọ ṣaa ni. Ah, inu 
mi dun pupọ! Kai! Baptisiimu Ẹmi Mimọ atijọ, eyiti o n mu ki ọkan eniyan gbina jẹ, ko lee duro soju kan. Afẹfẹ 
naa yoo maa fẹ ọ, iji afẹfẹ nla naa yoo maa fẹ ọ ṣaa ni. Emi yoo maa ko ina si i, yoo si maa tẹsiwaju. Bẹẹni, 
sà!

Ẹnikẹni ko nilo lati maa tọju ẹniti Pọọlu yipada. Pọọlu mu wọn jinlẹ ninu Kristi, tobẹẹ ti o kú si ara rẹ̀, ti o 
si wa laaye ninu Kristi, Oun ni o si n ṣe eyiti o ṣẹku. Bẹẹ ni. Ohun ti o ṣẹlẹ niyẹn.

Awọn ara ijọ Onitẹbọmi dara. Ṣugbọn miliọnu kan si i, rere wo ni iyẹn ṣe? Ẹ ni miliọnu orukọ si i. Ko 
buru, ẹ kuku joko, ki ẹ kọ awọn orukọ kan, ti ẹ ba fẹ fi wọn sibẹ. O dara. Ṣugbọn o, arakunrin, ohun ti a fẹ ni 
awọn orukọ ninu iwe-iye Ọdọ-aguntan, ẹniti a ti pa lati ipilẹṣẹ aye wa; awọn ti a wẹ ninu ẹjẹ, ti a fi Ẹmi Mimọ

kun, ti iṣẹ-ami ati iṣẹ-àrà n tẹle wọn.

Ẹ wa inu itan. O wu mi ki gbogbo yin ni iwe Igbimọ Nikia, ki ẹ si ka awọn nkan wọnni, lati ri bi awọn 
ajẹriku wọnyẹn ṣe gbe ina naa soke ni Pẹntikọsti. Mo sọ fun yin, arakunrin, ẹyin ijọ Onitẹbọmi, Eleto, ati ohun 
yoowu ti o jẹ, imọlẹ tootọ jẹ - ki iṣe ijọ ẹlẹkọ-adamọ Afede-ajeji-sẹri-Ẹmi-Mimọ o - ṣugbọn imọlẹ tootọ ni iriri 
Pẹntikọsti. Mo ti fi ọpọlọpọ ọjọ ka awọn itan yẹn, mo wa wọn kaakiri ibiti mo ti lee ri wọn. Ina Pẹntikọsti yẹn 
wa laaye lati Pẹntikọsti titi di isisiyi. Bẹẹni, sà.

34

A le wọn jade.

Awọn kan ninu wọn sọ pe, “O dara, ijọ Katoliiki nla naa duro tiiri ni akoko ìgbì. Iyẹn fihan wipe oun ni ijọ 
tootọ.”
35

Iyẹn ko ṣajeji si mi, pẹlu ijọba ati ohun gbogbo ti o ti i lẹyin, o lee duro. Ṣugbọn ohun ti o ṣajeji ni ijọ 
kekere ti o ya kuro yẹn, awọn kekere wọnyẹn - ti wọn le jade, ti wọn sọ sinu tuubu, ti wọn fi ayun rẹ wọn si 
wẹwẹ. Bawo ni wọn ṣe duro? Nitoripe Ẹmi Ọlọrun alaaye wa ninu wọn ni. Gbogbo ẹmi-eṣu ni ọrun apaadi ko 
lee bori rẹ.

“Ori apata yii ni emi yoo kọ ijọ mi le, ẹnu-ọna ipo-oku ko si lee bori rẹ.” Ohun ti o jẹ ojulowo niyẹn. Ohun 
ti o fun awọn oniwaasu ijọ Eleto yii ni Ẹmi Mimọ niyẹn, ẹnikọọkan ti o wà nibi yii, ṣe o ye yin. O mu ki wọn 
dide. Yoo ṣe nkankan si ọ. Ko lee kuna laelae.

Ahabu, agabagebe yẹn, o lọ, o wipe, “Ni bayi, ti mo ba lee fidi mulẹ bayi, ki n si gba orilẹ-ede nla yii; ti 
mo ba lee fẹ ọmọbinrin ọkunrin yẹn, a o jọ jẹ orẹ.” Kini o n ṣe? Ó n ta ogun-ibi rẹ̀.
36

Nigbati ijọ Alatako Katoliiki yii pada lọ, ti o si darapọ mọ ijọ Katoliiki, yoo ṣe nkan kannaa ti wọn ṣe 
nibẹyẹn. Ahabu gbe ni ọjọ ti… O ti di igba mẹta bayi. Oun wa nibi iriri ọganjọ oru irin-ajo Israẹli, wọn tun ti wa 
ni ọganjọ oru nibi yii. Awa naa ti wa ni ọganjọ oru bayi. Iran mẹta ṣaaju eyi, wọn wọle sibi, sibi, ati sibi.

Ti ẹ ba kiyesi i, Ahabu fẹ Jesebẹẹli lati fun awọn eniyan rẹ lagbara ni. Ohun ti Kọnstantini ṣe naa niyẹn. 
O da ijọ nla kan silẹ, o mu pẹpẹ iwaasu, o fi okuta olowo iyebiye ṣe e … o fi aṣọ wọ ọkunrin yii (poopu), o si 
gbe e kalẹ sibẹ. O di oriṣa akunlẹbọ. O lee ba wọn sọrọ, yoo si sọ fun wọn nipa ẹṣẹ wọn. Iyẹn si tẹ ijọ ko-
gbona-ko-tutu yẹn lọrun, wọn si tẹsiwaju bẹẹ. Dajudaju, bi o ṣe ri niyẹn.

37

Ṣugbọn iyẹn ko tẹ ẹniti a ti tun bi lọrun, nigbati wọn gba iyẹn, ti wọn si mu ayẹyẹ ibọriṣa wọle wa, ti sisọ 
adura. Kini wọn ṣe? Wọn mu Jupiteri kuro, wọn fi Peteru rọpo rẹ. Wọn mu Venus kuro, wọn fi Maria rọpo rẹ. 
Iyẹn si mu ibọriṣa wa si aarin awọn Kristẹni.

Nigbati Ahabu fẹ Jesebẹẹli, nkan kannaa ni o ṣe. O mu ibọriṣa wọ ilẹ Israẹli. Kini Jesebẹẹli ṣe? O pa 
gbogbo awọn wolii ti ọwọ rẹ to. Ṣe bẹẹ ni? Bẹẹ ni awọn poopu naa ṣe. Gbogbo Kristẹni ti ọwọ wọn to, wọn 
pa wọn.

38

Ṣugbọn irawọ iran yẹn wa nibikan, Elijah ni. Bẹẹni, sà! Ko bẹru lati sọ fun wọn nipa rẹ. Bẹẹni, sà! Oun 
ni irawọ Ọlọrun fun iran yẹn. O to akoko kan, o ni, “Oluwa, emi nikan ni o ṣẹku.”

Ọlọrun wipe, “Duro na, duro na, duro na, Elijah. Mo ni ẹẹdẹgbẹrin ti mo fi pamọ sibẹyẹn, ṣe o ye ọ? Iwọ 
ko mọ ibiti wọn wa. Wọn wa laarin awọn Farisi, awọn Sadusi, awọn ijọ Onitẹbọmi, Eleto, ati ijọ Alagba. 
Ṣugbọn emi yoo ko wọn jade kuro nibẹ. Iwọ ṣaa duro, maa wo. Mo ni wọn nibẹyẹn. Temi ni wọn, wọn ko si 
wolẹ fun Balaamu sibẹ.”

Ṣugbọn Elijah ni ohùn Ọlọrun ni ọjọ yẹn. Dajudaju, oun ni - o jẹ apẹẹrẹ ohùn Ọlọrun ni igba bibọ Kristi 
lakọkọ. Yoo jẹ apẹẹrẹ ohùn naa ni igba bibọ Kristi lẹẹkeji, ni ibamu pẹlu Iwe Mimọ.

A ri i wipe Jesebẹẹli yii, nigbati o de ibẹ, o n fẹ lati … o wó gbogbo pẹpẹ Ọlọrun palẹ, o si kọ awọn pẹpẹ 
tirẹ. O si mu ki awọn ọmọ Israẹli maa wolẹ niwaju oriṣa. Ohun ti Kọnstantini ṣe niyẹn nigbati o da ijọ Katoliiki 
silẹ.

39

O mu ibọriṣa wọ inu ijọ Kristẹni, o si mu ki awọn Kristẹni maa tẹriba fun oriṣa. Ohun ti o ṣẹlẹ gan-an 
niyẹn - igba Okunkun Biribiri tun niyẹn, igba Okunkun Biribiri fun Israẹli, igba Okunkun Biribiri fun ijọ, ni titẹriba 
fun oriṣa. Elijah ni irawọ fun ọjọ tirẹ.

O mu ki gbogbo Israẹli maa sin Balaamu, bẹẹ ni ijọ Katoliiki ṣe ni Tiatira.

Mo fẹ ki ẹ tun kiyesi nkan miiran nibi yii. Ibi yii ni mo ti n mu itan mi wa. Jesu sọ pe o pe ara rẹ ni wolii 
obinrin - “obinrin Jesebẹẹli yẹn, ẹniti o pe ara rẹ ni wolii.”
40

Ṣe ẹ mọ, ijọ Katoliiki ko gba awọn eniyan wọn laaye lati maa ka Bibeli, nitoripe wọn ni alufaa nikan ni o 
lee tumọ … tumọ Ọrọ yẹn. Ko buru, itumọ wolii tootọ niyẹn. Wolii ní itumọ Ọrọ Ọlọrun lati ọrun wa. Otitọ 
niyẹn. Bawo ni ẹnikan ṣe lee pe ẹnikan ni wolii, ki o si tun sọ pe ó ni ifihan odi! O dabi igba ti a sọ wipe ọmọ 
ainipẹkun wa naa ni, ṣe ẹ ri i. Ṣe ẹ ri i, o jẹ…

Wolii tumọ si “olutumọ atọrunwa nitootọ,” ẹniti Ọrọ Oluwa n tọ wá, ti ifihan n tọ wá. Ọrọ ti a n pe ni 
“wolii” tumọ si “olutumọ Ọrọ naa lati ọrun wá.” Jesu wipe, “Bi ẹnikan ba wa laarin yin ti o jẹ ẹni ẹmi tabi ti o jẹ 
wolii, emi Oluwa yoo ba a sọrọ. Ti ohun ti o sọ ba ṣẹ, ẹ maa gbọ tirẹ. Mo wa pẹlu rẹ. Ti ko ba ṣẹ, ẹ maṣe 
gbọ tirẹ.” Ko ju bẹẹ lọ. Ọrọ Ọlọrun lati ọrun wa ni, Ọrọ Oluwa si maa n tọ awọn wolii wá.

Wọn sọ wipe wolii ni ijọ yii. Ẹ ranti, o ti yipada kuro ni Nikolaitani bayi, o ti yipada si “obinrin.” Ṣe o ye yin? 
Jesebẹẹli. Ni alẹ ana, “ẹkọ Balaamu” ni, ṣe ẹ ri i, “ẹkọ awọn Nikolaitani” ati “ẹkọ Balaamu.” Balaamu ni ẹniti o 
mu Israẹli ṣe agbere.

41

Kini awọn Nikolaitani ṣe? Wọn da ijọ ara silẹ. Ti o ba pa awọn mejeeji pọ, o ti ni ijọ ti o jẹ “obinrin” niyẹn. 
Dajudaju. Ifihan 17, “agbere nla nni, eyiti o joko lori omi pupọ.” Obinrin, agbere.

Kini o jẹ … tabi bawo ni o ṣe jẹ agbere? O n ṣe agbere, agbere ti ẹmi, o n ṣi Ọrọ naa tumọ fun awọn 
eniyan. Ẹ kuro ninu gbawere-mẹsin yẹn. Gbawere-mẹsin gidi niyẹn. Bẹẹ ni.

Ṣe ẹ ri i, o pe ara rẹ ni wolii. “Awa ni - awa ni igbimọ. Awa ni igbimọ Laodikea, igbimọ awọn eniyan. A ti 
ṣe ipinnu eyi, ati eyi, ati bayi. Nitorinaa, tiwa ni ki ẹ gbọ.” Ṣugbọn…
42

Alufaa ti o wa nibẹyẹn, eyiti o fi ọrọ wa mi lẹnu wo nipa Elisabeth Frazier, tabi ọmọbinrin yẹn, Frazier, o 
ni, “Cardinal (igbakeji poopu) fẹ mọ [tabi biṣọọbu], boya o baptiisi ọmọbinrin Frazier yẹn.” O ni, “Ó ti n di 
Katoliiki.”

Mo ni, “Bẹẹni, mo mọ bẹẹ.”

O ni, “Ṣe o baptiisi rẹ̀?”

Mo ni, “Bẹẹni, sà.”

O ni, “Bawo ni o ṣe baptiisi rẹ̀?”

Mo ni, “Ni baptisiimu Kristẹni ni.”

O ni, “O dara, kini itumọ iyẹn?”

Mo ni, “Baptisiimu Kristẹni, bi Bibeli ṣe sọ ọ. Ọna kanṣoṣo ni a fi lee baptiisi ni baptisiimu Kristẹni. 
Gbogbo eniyan ninu Bibeli ni a tẹ bọ inu omi ni orukọ Jesu Kristi.”

O kọ ọ silẹ … o bẹrẹ si kọ ọ silẹ. O ni, “Njẹ o mọ, ijọ Katoliiki maa n ṣe bẹẹ nigbakan.”43

Mo ni, “Nigbawo?” Mo ni, “Mo ni gbogbo itan atijọ nibi yii, awọn eyiti mo ri, lati London ati nibi gbogbo 
kaakiri, ki n lee ṣe aṣaro nigbati akoko yii ba ku si dẹdẹ, nigbati nkankan yoo ṣẹlẹ.” Mo ni, “Mo fẹ mọ ibo ni.”

O ni, “Ah,” o ni, “ninu Bibeli ni.”

Mo ni, “Ṣe ohun ti o n sọ ni wipe…?”

O ni, “Jesu ni o da ijọ Katoliiki silẹ.”

Mo ni, “Ṣe Peteru ni poopu akọkọ nigbanaa?”

O ni, “Dajudaju.”

Mo ni, “Mo ro wipe ijọ ko lee ṣe aṣiṣe ni, ati wipe ko yipada, ẹ si n ṣe gbogbo isin ni ede Latin, ki o ma 
baa yipada.”

O ni, “Otitọ niyẹn.”

Mo ni, “Ko buru, ẹ ti ṣe awọn iyipada kan lati igba yẹn.” Mo ni, “Ti Bibeli yẹn ba jẹ iwe Katoliiki, a jẹ wipe 
emi jẹ Katoliiki atijọ.” Bẹẹ ni. Mo ni, “Emi jẹ Katoliiki atijọ nigbanaa.” Mo ni, “Dajudaju, o ti…”

O ni, “O dara, wo o, Bibeli jẹ itan ijọ Katoliiki.” O ni, “Ọlọrun wa ninu ijọ Rẹ.”44

Mo ni, “Ọlọrun wa ninu Ọrọ Rẹ.” Bẹẹ ni. “Jẹ ki Ọrọ mi jẹ otitọ, ki ọrọ gbogbo eniyan si jẹ irọ.” Nibi, lori… 
Iwe Ifihan yii nikan ni iwe kanṣoṣo - ẹ jẹ ki n tun sọ ọ - eyiti Jesu fi ọwọ ara Rẹ si. Ohun ti O si  kọkọ  ṣe  ni

wipe O fihan wipe Ọlọrun ni Oun, Oun ni o si ṣe gbogbo rẹ.

O ni, “Ẹnikẹni ti o ba mu ohunkohun kuro ninu rẹ, tabi ti o fi ohunkohun kun-un, a o mu ipa tirẹ kuro ninu 
iwe iye. Ibukun ni fun ẹniti n ka, tabi ẹniti n gbọ. Egbe ni fun ẹniti o ba fi ohunkohun kun-un, tabi ti o mu 
ohunkohun kuro ninu rẹ.” Bi o ṣe ri niyẹn. Ṣe ẹ ri ewu ibẹ. Nitorinaa, maṣe fi ohunkohun kun-un. Ṣaa fi i silẹ 
bi o ṣe wa, ṣaa maa tẹsiwaju.

Ẹmi yoo fihan fun ọ, ti o ba lee rẹ ara rẹ silẹ. Bẹẹ ni.45

Kò le. Jesu dupẹ lọwọ Baba, nitori … O ni, “Mo dupẹ lọwọ Rẹ, Baba, wipe Iwọ ti fi awọn nkan wọnyi 
pamọ loju awọn olukọni [awọn biṣọọbu, ati awọn igbakeji poopu, ati awọn alabojuto gbogbogboo], O si ti 
fihan fun awọn ọmọ-ọwọ, awọn ti wọn ṣetan lati kọ ẹkọ,” ṣe ẹ ri i. Ohun ti o fẹ niyẹn. Ifihan Ọlọrun ni, eyiti o 
lee wá gẹgẹbi Ó ti sọ nibẹyẹn, wipe, “Tani awọn eniyan n fi mi pe?”

O ni, “Iwọ ni Kristi naa, Ọmọ Ọlọrun alaaye.”

O ni, “Simoni, ki iṣe ile-ẹkọ ẹsin ni o ti kọ iyẹn; ṣe ẹ ri i? Ko si ẹniti o sọ iyẹn fun ọ. Iyẹn wá gẹgẹbi ifihan 
lati ọrun. Ori apata yii ni emi yoo kọ ijọ mi le, ẹnu ọna ipo-oku ki yoo si lee bori rẹ.”

Ifihan ti Abẹli ni ni atetekọṣe niyẹn; ifihan ni nigbanaa; ifihan naa si ni, ifihan ni yoo si maa jẹ titi. Bẹẹ ni.

A ri i wipe obinrin ni bayi, obinrin si n ṣe apẹẹrẹ ijọ. Ṣe bẹẹ ni? Kini Kristi n bọ wa fun? Iyawo, obinrin, 
obinrin wundia mimọ.
46

Obinrin arugbo yii, o sọ pe oun ni ijọ Ọlọrun. Ṣugbọn kini o jẹ, o joko sinu ọrọ̀, ati pearli, ati ohun gbogbo, 
o si ni ife ẹgbin agbere rẹ, eyiti o mu ki gbogbo awọn ọba aye mu ninu waini rẹ. Ṣe bẹẹ ni?

A ri i wipe a pe e ni Jesebẹẹli nibi yii. Jesebẹẹli … iṣẹ ibi ti Jesebẹẹli ṣe, ni kete ti o fidi mulẹ laarin awọn 
ọmọ Israẹli, o pa wọn, o si ṣe ohun gbogbo ti o lee ṣe, o si kọ awọn pẹpẹ tirẹ. Ṣe bẹẹ ni? Ohun ti ijọ Katoliiki 
ṣe gan-an niyẹn. Bẹẹ ni.

Ṣugbọn nisisiyi, ẹ jẹ ki a ka a siwaju diẹ si i. Eyi yoo ya yin lẹnu. Igbamiran, ti nkan ba ya yin lẹnu, ẹ o tun 
jẹ diẹ si i.
47

…o pe ara rẹ ni wolii [Ni bayi, ti o ba wipe, “Emi nikan ni olutumọ Ọrọ naa”], o si n kọni … o si n tan 
awọn iranṣẹ mi lati ṣe agbere … lati jẹ ohun ti a fi ṣe irubọ si oriṣa.

Arakunrin ti o beere nipa iru ẹranko to pada di ejo yẹn, ati nipa jijẹ eso ninu ọgba Eedẹni, o ti ri ohun ti o 
jẹ, tabi bẹẹkọ, nigbati O wipe, “jẹ” nibi yii? Ohun ti ẹmi ni, ṣe ẹ ri i.

Emi si fi aaye fun-un lati ronupiwada agbere rẹ; ṣugbọn ko ronupiwada.

Kiyesi i, emi yoo gbe e sọ si ori akete [Iru akete wo? Ti aye. Ohun ti o jẹ loni niyẹn.], ati awọn ti o ba a ṣe 
panṣaga ni emi yoo fi sinu ipọnju nla, bikoṣepe wọn ronupiwada iṣẹ wọn. [Iyẹn ni wipe wọn yoo lọ sinu ipọnju 
nla.]

Emi … yoo si fi iku pa awọn ọmọ rẹ;

[Kai! Awọn tirẹ wo? Obinrin yii ni awọn ọmọ.]…48

Ifihan 17. Ẹni melo…? Mo ro wipe gbogbo yin ni ẹ wa nibi lalẹ ana. O dara. Ifihan 17, obinrin agbere yii, 
ijọ Katoliiki, a pe e ni agbere, oun si ni iya awọn agbere. Ko lee jẹ awọn ọmọkunrin - ijọ ni wọn.

Nibo ni ijọ Luther, nibo ni gbogbo awọn wọnyi ti wá? Nibo ni gbogbo ijọ ara ti wá? Nibo ni ibẹrẹ rẹ? 
Laodikea. Nikolaitani ni o pada di iyẹn. Nkan kannaa tun ni. O ko lee ran-an lọwọ, arakunrin. Elijah kigbe lodi 
si nkan yẹn ni ọjọ tirẹ. Johanu kigbe lodi si i ni ọjọ tirẹ. Bẹẹni, sà! “Ẹ maṣe ro ninu ara yin pe, 'Abrahamu ni 
baba wa,' nitori mo wi fun yin pe, Ọlọrun lee gbe ọmọ dide fun Abrahamu lati inu awọn okuta wọnyi,” ṣe ẹ ri 
i? O ko lee ran-an lọwọ.

O ni awọn ọmọ. Ṣe Jesebẹẹli tootọ ni awọn ọmọ? Bẹẹni, sà. Ẹ feti silẹ: “Emi yoo pa awọn ọmọ rẹ…”49

Kini? Ijọ Katoliiki, awọn ọmọ rẹ ni awọn ijọ ẹlẹkọ-adamọ Alatako Katoliiki, ṣe o ye yin. Bẹẹ ni, nitoripe 
nkan kannaa ni wọn n ṣe - a baptiisi wọn sinu rẹ nipa baptisiimu eke wọn, baptisiimu ti ko ba Iwe Mimọ mu; 
bibọ ọwọ lati gba Ẹmi Mimọ; Baba, Ọmọ, ati Ẹmi Mimọ dipo Jesu Kristi; wọn n ṣe ohun gbogbo lodi si Bibeli 
sibẹ. Wọn si lọ taara sinu rẹ.

A pe  ọmọbinrin  rẹ  ni  Athaliah,  A-t-h-a-l-i-a-h.  O  ni… Jesebẹẹli  jẹ  ki  Athaliah  fẹ  Jeroboamu,  ọmọ  ọba50

Juda, laipẹ, pẹpẹ Balaamu ti wa ni Jerusalẹmu. A ko nilo lati ka itan fun iyẹn. Bibeli ni o sọ bẹẹ. Ọmọbinrin rẹ, 
Athaliah, fẹ ọmọkunrin Jehosafati, ẹniti iṣe Jehoramu; awọn ọmọbinrin rẹ ṣe ohun ti oun naa ṣe. Kai! Ṣe ko 
ye yin ni?

Ẹ wo ohun ti awọn ijọ ara wọnyẹn ṣe, ẹyin ara? Wọn tun ti pada nipasẹ Luther, bakannaa ni, wọn ko ara 
wọn jọ, dipo ki wọn jẹ ki Ẹmi Mimọ… Nkan kannaa ni ijọ Afede-ajeji-sẹri-Ẹmi-Mimọ ṣe. Wọn ko lee jẹ ki Ẹmi 
Mimọ tẹsiwaju, ki O ṣe ohun ti O fẹ; ki O tẹsiwaju pẹlu gbogbo imọlẹ … ki o wa, ki O si yẹ ẹ wo pẹlu Ọrọ 
naa, ki o si tẹsiwaju.

Wọn ko lee jẹ ki Ẹmi Mimọ dari. Wọn nilati da ijọ ara silẹ, ki wọn si ya ara wọn kuro lọdọ gbogbo awọn ti 
o ba wá. Wọn tun pada lọ darapọ mọ nkan yẹn. Bẹẹ ni. Nigbati a ba de igba ijọ yẹn, ẹ wo ohun ti o n duro de 
yin nibi yii. Wọn tun fẹ ẹ pada ni…

Jesu sọ nibi yii, wipe, “Oun … Jesebẹẹli yii, o pe ara rẹ ni wolii, emi yoo gbe e sọ si ori akete ibusun 
aye, emi yoo si pa awọn ọmọ rẹ pẹlu [pẹlu kini?] pẹlu iku.”

Kini… Iru iku wo ni a o fi pa awọn ọmọ rẹ? Ṣe ẹ ri i, wọn ti ku bayi, wọn ti ku nipa ti ẹmi. Wọn ko ni 
ifihan.
51

Wọn mọ ijọ wọn ti o jẹ ijọ ara, wọn mọ katikisiimu wọn, wọn mọ ẹkọ ijọ wọn. Ṣugbọn nigbati o di mimọ 
Ọlọrun, awọn kan ninu wọn ko mọ nipa rẹ gẹgẹbi ara Hottentot ko ṣe mọ nipa balogun Egipti. Bẹẹ ni. Nigbati 
o di mimọ Ẹmi Mimọ nitootọ… Mo n ro o … wọn fẹ pe Ẹmi Ọlọrun ni alafọṣẹ, tabi eṣu, mimọ ẹmi yatọ, ati iru 
awọn nkan bẹyẹn, ati lile ẹmi eṣu jade.

“Kini, ki iṣe ọmọ ijọ wa. Ẹgbẹ yẹn, ah, brrr…” Ṣe ẹ mọ, ko ye wọn ni. Lẹyin eyi, wọn yoo sọ ọ ni orukọ 
“Jesu Nikan,” tabi “gbarayilẹ-mimọ” kan, tabi iru nkan bẹyẹn. Ko ye wọn ni.

Wakati naa ti ku si dẹdẹ, nigbati a o tu aṣiiri nkan yẹn. Otitọ niyẹn. Ọlọrun yoo ṣe e dajudaju, bi mo ṣe 
wa lẹyin aga iwaasu yii, nitoripe yoo fa awọn ọmọ Rẹ jade, dajudaju, bi mo ṣe wa nihin yii. Ọlọrun ọrun mọ 
bẹẹ.

52

Ti ẹ ba gba mi gbọ wipe mo jẹ wolii Oluwa, iranṣẹ Oluwa, ẹ feti si mi. O ti sunmọ tosi. Bẹẹni, sà.

A o fi iku ẹmi pa awọn ọmọ rẹ. Ẹ wo wọn, wọn tutu, wọn jẹ ẹni ara.53

Ẹ wo… Ẹ wo tiwa… A ko nilo lati maa sọrọ nipa ijọ Onitẹbọmi tabi ijọ Alagba. A mọ wipe wọn ti ku fun 
ọpọlọpọ ọdun sẹyin. Nigbati Luther ni isọji tirẹ, iyẹn idalare, iba ṣe wipe o tẹsiwaju ni, ijọ Afede-ajeji-sẹri-Ẹmi-
Mimọ nla yii ni iba jẹ ijọ Luther. Imọlẹ naa iba wa pẹlu isọdimimọ, bi Wesley ṣe tẹle e. Luther ko lee tẹle iyẹn. 
Rara, sà. Wọn ti di ti Luther.

Nitorinaa, Wesley wá. Lẹyin ti Wesley ku, ki lo ṣẹlẹ? Wọn fi ọgbọn ori ko o jọ, wọn sọ ọ di ijọ Eleto ti 
Wesley, ijọ Wesley Igbaani… ati oniruuru ijọ Eleto, ṣe o ye yin. Nigbati … wọn ni isọji nla. Ṣugbọn nigbati 
wọn di ijọ ara…

54

Ki lo ṣẹlẹ nigbati ijọ Afede-ajeji-sẹri-Ẹmi-Mimọ de, ti wọn n fedefọ, ti wọn si mu awọn ẹbun pada bọ 
sipo? Wọn ko lee lọ. Wọn pe wọn ni eṣu. Kini ijọ Afede-ajeji-sẹri-Ẹmi-Mimọ ṣe? Nkan kannaa ti wọn ṣe ni, 
nibo ni wọn wà bayi? Wọn ti kú patapata. Bẹẹni, sà. Otitọ niyẹn…

“Emi yoo gbe awọn ọmọ rẹ sọ si ori akete … akete iku, emi yoo si pa wọn.” Ẹ jẹ ki n ka iyẹn, ki ẹ lee ri i. 
Mo gbagbọ wipe ẹsẹ kejilelogun ni:

…emi yoo gbe e sọ si ori akete, ati awọn ti n ba a ṣe panṣaga ni emi yoo fi sinu ipọnju nla…

Ipọnju nla, ohun ti wọn yoo la kọja niyẹn… Ẹ ranti bayi, ẹ jẹ ki n danu duro diẹ nibi yii. Ipọnju nla yẹn ni 
eyiti … eyiti … awọn ti yoo sọ sibẹ ni awọn wundia ti wọn n sun, awọn ti wọn ko ni ororo ninu fitila wọn; sibẹ, 
wọn jẹ ọmọ ijọ ara, eniyan rere ni wọn, wọn n lọ si ile-ijọsin, ati ohun gbogbo. Ṣugbọn … wọn wa fun ororo, 
ṣugbọn o ti pẹ ju nigbanaa, ṣe ẹ ri i. Yoo gbe wọn sọ sinu ipọnju nla. Yoo lọ sinu iyẹn. Ijọ Katoliiki yoo lọ sibẹ. 
Gbogbo awọn ọmọ rẹ ni yoo tẹle e lọ sinu ipọnju nla.

55

…bikoṣe bi wọn ba ronupiwada iṣẹ wọn.

Ki iṣe awọn ọmọ ti o wà nibẹ, ṣugbọn ijọ funra rẹ. Iyẹn ni … awọn ọmọ rẹ ni awọn ijọ ara; ki iṣe awọn 
eniyan ti o wa nibẹ - bii awọn ọmọ ijọ Katoliiki, Onitẹbọmi, Alagba, tabi Afede-ajeji-sẹri-Ẹmi-Mimọ. Aanu wọn 
ṣe mi. Ti o ba beere wipe, “Ṣe Kristẹni ni ọ?”

“O dara, ọmọ ijọ Alagba ni emi.”



11Ìgbà Ìjọ Tìátírà

Iyẹn ko ni nkankan ṣe pẹlu rẹ, bi ẹni pe ẹnikan wipe ẹlẹdẹ n sa ere-ije pẹlu ẹṣin ni. Kini eniyan lee ṣe 
nipa iyẹn? Ko si rara. N ko ni i lọkan lati fi ṣe awada. Ibi yii kii ṣe ibi awada. Ihinrere niyi, ṣe o ye yin. Mo kan fẹ 
fun yin ni apẹẹrẹ ni. Ṣugbọn bi o ṣe ri niyẹn. Wọn ko ni nkankan ṣe pẹlu rẹ rara.

“Ọmọ ijọ Afede-ajeji-sẹri-Ẹmi-Mimọ ni emi.” Iyẹn ko ni nkankan ṣe pẹlu rẹ rara. O lee jẹ ọmọ ijọ ara 
pupọ. Ṣugbọn ṣe ọmọ Ọlọrun ti a ti tun bi ni ọ? Lootọ, ṣe o fẹran gbogbo eniyan pẹlu gbogbo inu rẹ, pẹlu 
gbogbo ọkan rẹ? Ṣe o fẹran Ọlọrun? Lojoojumọ, o n … laibikita ohun ti ẹnikẹni ṣe si ọ? Ti o ba binu, ti o si n 
kun bii oyin, o fihan wipe Ẹmi Mimọ ti fi ọ silẹ, iyẹn ti o ba ni i tẹlẹ.

…bikoṣe bi o ba ronupiwada iṣẹ rẹ.56

Emi yoo fi iku pa awọn ọmọ rẹ…

Awọn ọmọ rẹ, awọn ọmọ Jesebẹẹli. Njẹ kini Jesebẹẹli ṣe? O fi ọmọbinrin rẹ ṣe aya fun ẹya Juda ti o wa 
nibẹ, ni ilẹ Juda. Ẹ kiyesi bi o ṣe ri ninu ẹmi. Boya mo lee ya a jade sibi yii. Ẹ kiyesi eleyi daradara.

Jesebẹẹli niyi, ati Israẹli niyi. Ṣugbọn Juda niyi nibi yii, awọn ti wọn yatọ, ibi yii ni wọn wa… Jehosafati ni 
o wa nibi yii. O dara. Ahabu ni o wa nibi yii. Jesebẹẹli ni o wa nibi yii. O wá si ibi, o si mu ki gbogbo Israẹli lọ 
sinu ibọriṣa.

Ohun ti ijọ Katoliiki ṣe ni ọjọ tirẹ naa niyẹn, nigbati Kọnstantini so awọn Nikolaitani papọ di ọkan - awọn 
ẹni ara ti o wa nibi yii - sinu ijọ, ati sinu ibọriṣa; o si da ilana keferi Kristẹni silẹ. Emi ko fẹ ba yin ninu jẹ, ẹyin 
ara Katoliiki, ṣugbọn mo ni ojuṣe niwaju Ọlọrun. Ohun gbogbo ti Katoliiki jẹ niyẹn, ilana keferi Kristẹni ni - 
pẹlu igbagbọ asán, ati oriṣa, ati ohun gbogbo miiran. Bi o ṣe ri gan-an niyẹn, ilana keferi ni. Otitọ niyẹn. Ti mo 
ba n ku lọ ni iṣẹju yii, otitọ niyẹn. Awọn ijọ Alatako Katoliiki naa ti wọ inu rẹ, awọn kan wà ni ipele miiran ni.

Ẹ kiyesi ohun ti Jesebẹẹli ṣe. Lẹyinnaa, ẹ ri i… Eṣu… O jọwọ ara rẹ patapata, o mu awọn ọmọbinrin 
rẹ… O bi ọmọbinrin kan sibi yii, ọmọbinrin yii si lọ sọdọ ẹni mimọ, ẹni nla yii, o si fẹ ọmọkunrin rẹ, o si mu 
nkan kannaa wa sibi yii - lati ọdọ Jehoṣafati, wa si apa ibi yii.

Njẹ awọn ojulowo Nikolaitani (awọn Nikolaitani, awọn ẹni ara ti wọn n fẹ ijọ ara yẹn), wọn fẹ ara wọn si 
ibi yii. Ẹ kiyesi i bayi. Nkan kannaa… Wọn mu Jesebẹẹli yii, ijọ Katoliiki, oun naa mu ọmọbinrin rẹ nibi yii 
(awọn ijọ ara rẹ) o si fẹ wọn wọ inu ara wọn nibẹ, o si ṣe nkan kannaa si wọn. O fi iku pa awọn ọmọ rẹ, iku ti 
ẹmi. Wọn ko ara wọn jọ sinu iku, ki ẹ to mọ ohun ti o n ṣẹlẹ, gbogbo Ẹmi ti lọ.

Ẹ sọ fun mi … ẹ jẹ ki n beere ohun kan lọwọ yin, ẹyin onkọtan ti o wa nibi (mo mọ wipe ẹyin bii marun 
tabi mẹfa ni ẹ joko sibi yii), mo fẹ ki ẹ wa fi ẹsẹ Iwe Mimọ kan han mi, tabi itan kan, wipe eyikeyi ninu awọn ijọ 
wọnyẹn, ti o ba ṣubu, ti o di ijọ ara, wipe wọn tun pada dide pẹlu isọji mọ. Ẹ sọ fun mi, nigbati wọn ba di ijọ 
ara, njẹ wọn ni isọji mọ lẹyin ti wọn ba ti di ijọ ara? Rara, sà. Ẹmi yoo fi wọn silẹ ni. O kan ijọ Afede-ajeji-sẹri-
Ẹmi-Mimọ pẹlu.

Nigbati ibukun Pẹntikọsti sọkalẹ, ti gbogbo yin fedefọ, ti ẹyin ara atijọ ni awọn ibukun Pẹntikọsti ati awọn 
nkan ti o sọkalẹ wa, lẹyin igba diẹ, ẹ ni ohun ti ẹ pe ni Igbimọ Gbogbogboo. Ipejọpọ dara, ṣugbọn ki iṣe ijọ 
ara. Ohun ti o kọkọ ṣẹlẹ ni wipe, ẹ ko lee farada a. Ẹ nilati pada lọ di ọmọ Satani, ẹ si di ijọ ara.

Imọlẹ miiran farahan, nipa orukọ Jesu Kristi. Awọn yẹn naa gan si oju kan, wọn ni, “Ibukun ni fun Ọlọrun. 
Ti o ko ba ni orukọ Jesu, ọrun apaadi ni o n lọ. Awa ti ni i, ẹyin ko si ni i.” Kini wọn ṣe? Wọn ku soju ọna nibẹ, 
wọn sọ ọ di ijọ ara, dipo ki wọn jẹ ki imọlẹ naa maa tan ninu ijọ. Yoo bọ si ipo rẹ funra rẹ. Ṣugbọn ẹ sọ ọ di ijọ 
ara funra yin.

Kini? Ọmọ Jesebẹẹli. Gbogbo wọn ni o ku papọ. Mo fẹ beere nkankan lọwọ yin bayi. Ṣe ijọ Assemblies 
of God, tabi ijọ Oneness, tabi eyikeyi ninu awọn ti o ṣẹku ninu wọn, pada jinde ninu isọji isọkan nla mọ? 
Rara. Isọji ti o ṣẹṣẹ kọja lọ yii, eyiti Ẹmi Mimọ fi sọkalẹ leti odo (ọpọlọpọ yin ni o joko sibi nisisiyi) ni 1933, ati 
isin iwosan nla ti yoo ṣẹlẹ yii, o sọ wipe yoo kari aye. Ko si ti ipasẹ eyikeyi ninu awọn ijọ ara yẹn wá rara.

Ọlọrun kuro ni sakani wọn, O si gbe ẹniti o fẹrẹ jẹ keferi dide, lati bẹrẹ isọji yẹn. Ẹ si wo ohun ti o ti ṣe, 
ṣe ẹ ri i? Awọn ijọ ara wọnyẹn, ni kete ti wọn ba ti di ijọ ara, wọn ti ku niyẹn. O ni, “Emi yoo fi iku pa awọn 
ọmọ rẹ.” Kai! Mo mọ wipe ẹ… Ẹ jọwọ, ẹ maṣe binu si mi, ṣugbọn mo… Ti mo ba mọ nkan yii, ti n ko si sọ ọ, 
a jẹ wipe agabagebe ni mi, Ọlọrun yoo si beere lọwọ mi. Mo fẹ dabi Pọọlu, lati maṣe fa sẹyin ni sisọ gbogbo 
ipinnu Ọlọrun di mimọ. Bẹẹ ni. O dara.

Wọn kọ pẹpẹ ni Jerusalẹmu. Ni bayi, mo fẹ ri… Nigbati Jesebẹẹli fẹ Ahabu, o ko awọn ere oriṣa wa si 
Israẹli lati maa tẹriba fun wọn. Bẹẹ naa ni ẹkọ Nikolaitani fẹ keferi, o si mu Jupiteri kuro, o fi Peteru rọpo rẹ, o 
mu Venus kuro, o fi Maria rọpo rẹ. Gẹgẹbi Bibeli ti sọ, o mu ki gbogbo Israẹli dẹṣẹ.

Bẹẹ  naa  ni  ijọ  Katoliiki  ṣe  mu  ki  gbogbo  awọn  ọmọbinrin  rẹ  fẹ  ijọ  ara.  Gbogbo  rẹ  ti  di  ẹṣẹ,  gẹgẹbi



12Ìgbà Ìjọ Tìátírà

Jesebẹẹli ti ṣe si awọn ọmọbinrin rẹ. O dara. Nipa ṣiṣe eyi… Nigbati wọn da awọn oye silẹ, ti Poopu 
Boniface, ti … Boniface III gun ori itẹ rẹ, wọn ti ni ọlọrun kan lori itẹ niyẹn, wọn ko nilo baptisiimu Ẹmi Mimọ 
mọ ninu ijọ. Bẹẹ ni. Wọn ti ni awọn ẹkọ-adamọ wọn ati iwa ara wọn, wọn si n tẹsiwaju.

Nigbati ijọ ara gba ẹkọ adamọ kannaa, wọn mu ominira Ẹmi Mimọ kuro ninu ijọ - Onitẹbọmi, Alagba, 
Eleto, ati bẹẹ bẹẹ lọ. Dajudaju, wọn ṣe bẹẹ. Diẹdiẹ, a ri wọn ti wọn n gbẹ, ti wọn si n ku, gẹgẹbi Jesu ti sọ 
nipa ajara.

Wọn ti fi Ẹmi Mimọ ati iṣẹ-ami ati iṣẹ-iyanu si awọn ọjọ ti o ti kọja lọ, wọn si ti di ọlọrọ bi oun naa ti ṣe. 
Nitorinaa, o mu ki gbogbo aye dẹṣẹ, nitori o ti lọ si gbogbo orilẹ-ede, oun ati awọn ọmọbinrin rẹ. Bẹẹ ni.

Ẹ kiyesi i bi O ṣe pe e ni igba ijọ miiran bayi. Ẹ wo bi O ṣe pe e. Ẹ wo bi o ṣe ṣipẹ fun-un ni ikẹyin, ti O si 
ko awọn diẹ ti o ṣẹku jade - nitori awọn ayanfẹ, awọn diẹ perete - wipe a ki yoo gba ẹran-ara kankan la, ti ko 
ba ṣe bẹẹ.

Gẹgẹbi a ti kọ ọ ninu iwe Ifihan 13:6: (Ṣe ẹ fẹ wo iyẹn ni iṣẹju kan?) ti O wipe Oun … wipe obinrin yii mu 
ki gbogbo eniyan gba ami kan, ẹranko yii ṣe bẹẹ. O mu ki gbogbo eniyan gba ami kan, ati talaka, ati ẹni nla, 
ẹni yoowu ti o jẹ, ami ẹranko naa, eyiti iṣe ijọ Katoliiki ti Roomu. Yala ki wọn gba iyẹn, tabi ki wọn ya aworan 
kan… Ifihan 13:14, wọn ya aworan kan fun ẹranko naa. Mo lero wipe gbogbo yin ni ẹ n ka iyẹn. Ti ẹ ko ba tii 
ka a, a o pada sẹyin, a o si ka a. Ifihan 13:14:

62

O si n tan awọn ti n gbe ori ilẹ aye jẹ nipa awọn ohun iyanu ti a fi fun-un lati ṣe niwaju ẹranko naa [iyẹn ni 
agbajọpọ awọn ijọ]; lati ṣe niwaju ẹranko naa; o n wi fun awọn ti n gbe ori ilẹ aye, lati ya aworan fun ẹranko 
naa ti o ti gba ọgbẹ iku [ibọriṣa] … ti o ti gba ọgbẹ ida, ti o si ye [nipasẹ poopu.]

Roomu abọriṣa wa di Roomu ẹlẹsin, ṣe ẹ ri i,

o ya aworan fun-un. Kini yoo jẹ? Ohun ti wọn n ṣe nisisiyi ni, bẹẹ ni, wọn n tẹsiwaju ninu agbajọpọ awọn 
ijọ. Gbogbo awọn ijọ ni o wa ninu ẹgbẹ yii, gbogbo wọn wa ninu ẹgbẹ kanṣoṣo. Wọn ti fẹ ṣe Bibeli kan bayi. 
Poopu Johanu ti pe gbogbo wọn pada; Biṣọọbu Agba ti Cantebury, gbogbo wọn n lọ. Ohun ti ẹ o ri ni wipe, 
gbogbo wọn yoo pada sọdọ iya wọn, nitoripe agbere ni wọn lati ilẹ wa, ṣe o ye yin?

63

Wọn ni, “Gbogbo wa yoo parapọ lati ba ijọba Aparo-kan-ko-ga-ju-ọkan-lọ (Communism) ja”; wọn ko si 
mọ wipe Ọlọrun ni o gbe ijọba Aparo-kan-ko-ga-ju-ọkan-lọ dide. Mo lee fidi iyẹn mulẹ nipa Bibeli yii. O fi si 
ọkan wọn lati gbẹsan ẹjẹ awọn eniyan mimọ ti wọn ti ta silẹ lori ilẹ aye. Ọlọrun ni o gbe ijọba Aparo-kan-ko-
ga-ju-ọkan-lọ kalẹ gẹgẹbi O ṣe gbe Ọba Nebukadnessari kalẹ lati fi iya jẹ Israẹli. Oun ni o gbe ijọba Aparo-
kan-ko-ga-ju-ọkan-lọ kalẹ. Lọjọ kan, yoo dana sun Roomu kuro lori ilẹ aye. Bẹẹ gan-an ni. Ọlọrun ni o sọ 
bẹẹ, bẹẹ ni.

Mo lodi si ijọba Aparo-kan-ko-ga-ju-ọkan-lọ; o lodi si Ọlọrun. Dajudaju, o lodi. Ṣugbọn ẹ maṣe fi oju si 
“Aṣọ-ikele Irin” yẹn lara pupọ, ṣugbọn aṣọ-ikele elese aluko ni ki ẹ kiyesi. Ẹ ka iwe Awọn Ajẹriku, eyiti Foxe 
kọ, ẹ o ri eyi nibẹ, bẹẹ ni.

Ẹ jẹ ki a wo o bayi. Nibo ni a wà? Ẹ ri i nibi yii wipe o mu ki gbogbo eniyan (ọlọrọ, talaka) gba ami kan; 
ṣugbọn ẹgbẹ kan wa ti ko lee fọwọ kan. Ṣe ẹ mọ bẹẹ? Ifihan 13:1-8. Ẹ feti si eyi.
64

Ẹ jẹ ki n ka eyi:

Mo si duro lori iyanrin okun, mo si ri ẹranko kan n ti inu okun jade wa, o ni ori meje ati iwo mẹwa, … lara 
awọn iwo naa … ni ade wa, ati ni awọn ori rẹ naa ni orukọ ọrọ-odi. [Awọn oke meje naa niyẹn. A wo o ni alẹ 
ana, ṣe ẹ mọ.]

Ẹranko ti mo ri naa si dabi ẹkun, … ẹsẹ rẹ si dabi ti beari, ati ẹnu rẹ … bii ẹnu kiniun, dragoni naa [eyiti 
iṣe eṣu pupa ti o duro niwaju obinrin naa lati pa ọmọ rẹ jẹ, eyiti iṣe Roomu, gbogbo wa mọ bẹẹ] … si fun-un 
… ni agbara, ati itẹ, ati aṣẹ nla.

Mo si ri ọkan ninu awọn ori rẹ bi ẹni pe a ṣa a pa [ibọriṣa, ṣe ẹ ri i]; a si wo ọgbẹ aṣapa rẹ naa san 
[poopu gba ipo rẹ, o da a pọ mọ ẹsin Kristẹni, pẹlu awọn Nikolaitani]: gbogbo aye si n fi iyanu tẹle ẹranko 
naa.

Ẹkọ Katoliiki ti gbilẹ de gbogbo orilẹ-ede ti n bẹ labẹ ọrun (bẹẹ ni), gẹgẹbi Daniẹli ti sọ wipe irin naa yoo 
lọ sinu amọ, ati bẹẹ bẹẹ lọ.

Emi yoo fun yin ni ohun kekere kan lori iyẹn, irin ati amọ yẹn. Njẹ ẹ kiyesi i? tabi ṣe mo ti sọ ọ fun yin ri? 
Ninu ipade apapọ nla ti wọn ṣe nibi yii, nibiti Khrushchev ti bọ bata rẹ, ti o si fi na tabili? Awọn orilẹ-ede ila-
oorun marun ni o pejọ sibẹ. Awọn orilẹ-ede iwọ-oorun marun naa ni  o  pejọ  sibẹ.  Khrushchev  ni  o  ṣe  olori

65

awọn orilẹ-ede ila-oorun; Eisenhower ni o ṣe olori awọn orilẹ-ede iwọ-oorun. Awọn olori meji nla naa niyẹn, 
awọn ọmọ-ika ẹsẹ nla mejeeji. Khrushchev, ni ede Russia tumọ si “amọ.” Eiṣenhower, ni ede Gẹẹsi, tumọ 
si “irin.” A ti wa ni igba ikẹyin.

Wọn si foribalẹ fun dragoni naa, eyiti o fun ẹranko naa ni ọla: wọn si [iwaasu wa ti o n kan ninu Ile-ijọsin 
nibi niyẹn, ṣe o ye yin] wọn si foribalẹ fun ẹranko naa, wipe, Tani o dabi ẹranko naa? tani o si lee ba a jagun?

Iyẹn ni wipe, ẹ wo ibi. Eiṣenhower ni orukọ ti o tobi ni Orilẹ-ede Amẹrika nibi. Ṣugbọn ni Roomu, ko jẹ 
nkankan; ni Russia, ko jẹ nkankan. Khrushchev, ẹni nla ni ni Russia; ṣugbọn ni Orilẹ-ede Amẹrika, ko jẹ 
nkankan. Ṣugbọn ọkunrin kan wa ti o tobi nibigbogbo. Iyẹn ni poopu. Bẹẹ ni. “Ẹ jẹ ki a ko ara wa jọ pọ, ki a 
papọ.”

A si fun-un ni ẹnu lati maa sọ ohun nla ati ọrọ-odi; a si fi agbara fun-un lati ṣe bẹẹ fun oṣu mejilelogoji.66

O si ya ẹnu rẹ, o si sọrọ odi si … Ọlọrun, [wọn n fi ofin eniyan kọni fun ẹkọ; awọn olorikunkun, ọlọkan-
giga, olufẹ faaji; wọn ni afarawe iwa-bi-Ọlọrun, ṣugbọn wọn n ṣẹ agbara rẹ] o sọrọ odi si orukọ rẹ [o lo 
“Baba, Ọmọ, ati Ẹmi Mimọ” dipo “Jesu Kristi Oluwa,” ṣe ẹ ri i.], ati agọ rẹ, ati si awọn ti n gbe ọrun.

A si fi fun-un lati maa ba awọn eniyan mimọ jagun [inunibini ni o n bẹrẹ yẹn], ati lati ṣẹgun wọn: a si fi 
agbara fun-un lori gbogbo ẹya, … ati ede, ati orilẹ.

Gbogbo awọn ti n gbe ori ilẹ aye yoo si maa sin-in, olukuluku ẹniti a ko kọ orukọ rẹ sinu iwe iye Ọdọ-
aguntan ti a ti pa lati ipilẹṣẹ aye.

Ah! “Ipilẹṣẹ aye” - awọn orukọ wa, ti wọn ba wa ninu iwe naa, a ti fi wọn sibẹ lati igba yẹn. Jesu wipe, 
“Ko si ẹniti o lee wa si ọdọ mi, bikoṣepe Baba mi ba fa a; gbogbo awọn ti Baba ti fifun mi ni yoo tọ mi wa. 
Awọn aguntan mi n gbọ ohun mi.” Ounjẹ naa niyi, ṣe o ye yin.

Alejo … wọn ni, “Ko buru, mo ti darapọ mọ ijọ kan. Emi naa dara bii tirẹ.” Iyẹn ki iṣe ounjẹ aguntan. 
Ounjẹ aguntan ni eleyi, jijoko papọ ninu awọn ọrun ninu Kristi. Ah, iyanu ni, tabi bẹẹkọ? O dara.
67

Ẹ jẹ ki a tete ṣetan nitori a ti kọja akoko bayi. O dara.

Ṣugbọn mo sọ … Ẹ jẹ ki a wo o, ẹsẹ ikẹtalelogun ni mo ṣí:

Emi yoo si fi iku pa awọn ọmọ rẹ; gbogbo ijọ yoo si mọ pe, emi ni ẹniti n wadi inu ati ọkan: emi yoo si 
fifun olukuluku yin gẹgẹbi iṣẹ yin.

Ṣugbọn ẹyin ni mo n sọ fun, ẹyin iyoku ti n bẹ ni Tiatira, gbogbo ẹyin ti ko ni ẹkọ yii [Iru ẹkọ wo ni? Ijọ ara, 
awọn biṣọọbu, awọn biṣọọbu agba, awọn poopu, ṣe ẹ ri i.], ti ko ni ẹkọ yii…

Ni bayi, Bibeli… A ri i ni alẹ ana, Israẹli gba Moabu kọja, wọn ki iṣe orilẹ-ede. Wọn n gbe ori ilẹ aye, wọn 
jẹ awọn eniyan ti o ni ominira. Ṣe bẹẹ ni? Apẹẹrẹ awọn ti wọn n rin kiri ninu agọ ati bẹẹ bẹẹ lọ. Bakannaa ni 
awọn eniyan Pẹntikọsti, Pẹntikọsti tootọ - wọn n rin kiri lati ibikan de ibomiran. O dara.

…ti ko ni ẹkọ yii [ti wọn ko fi ọgbọn ori ko ara wọn jọ, tabi ki wọn da ijọ ara nla kan silẹ lati ibẹ], ti ko ni … 
ti ko mọ ohun ijinlẹ Satani…
68

Ẹ ranti wipe a ti ri ibiti itẹ Satani wa. Ni alẹ ana, a wo o titi lọ de atetekọṣe. Nibo ni itẹ rẹ wa ni atetekọṣe? 
Babiloni ni. Babiloni si… Nigbati oloye, ọba Babiloni ti o tun jẹ alufaa, nigbati awọn Kaldea ti o ṣẹgun le e, o 
wa si Pergamu; ibẹ ni o fi ṣe ibujoko, ṣe ẹ ri i - o gbe ibujoko rẹ kuro lati Sinari wa si Pergamu. A ka iyẹn lati 
inu itan ni alẹ ana. Ni bayi, ibẹ ni o ti bẹrẹ, ti o ti da ijọ Katoliiki silẹ, eyiti o jẹ iya Babiloni sibẹ. O dara, itẹ 
Satani.

…ati itẹ Satani, bi wọn ti n wi; emi ko di ẹru miiran ru yin.

Ki yoo si ẹru miiran; ohun ti ẹ ti ni tẹlẹ naa ni - ẹgbẹ kekere ti o wa nibẹ yii. Ṣe ẹ ri i, awọn ti a fun pọ ni 
igba Okunkun Biribiri yii. O fẹrẹ to ẹgbẹrun kan aabọ ọdun, ti wọn fi la iyẹn kọja.

Ṣugbọn eyiti ẹyin ni, ẹ di i mu sinsin, titi emi yoo fi de. [Iyẹn ni wipe, “Ẹ ṣì ni ibukun Pẹntikọsti ni ọkan yin. 
Ẹ di iyẹn mu titi emi yoo fi fun yin ni isimi, fun igba ijọ miiran ti o n bọ ni igba miiran yii.]

… ẹniti o ba ṣẹgun, ati ẹniti o ba pa ọrọ mi mọ titi de opin, emi yoo fun-un ni aṣẹ lori awọn orilẹ-ede:

Oun yoo si maa fi ọpa irin ṣe akoso wọn; bi a ti i fọ ohun-elo amọkoko ni a o fọ wọn tuutuu: bi emi pẹlu ti 
gba lati ọdọ Baba mi.

Ṣe ẹ ri i, ijọ yẹn… Bawo ni yoo ti ri, nigbati ijọ igba Okunkun Biribiri yẹn ba dide duro ni idajọ lodi si awọn 
abọriṣa wọnyẹn … ni igba yẹn? Ṣe a o tẹ wọn mọlẹ? Awọn ẹsẹ idẹ wọnyẹn yoo tẹ wọn mọlẹ nibẹ. Otitọ ni 
mo sọ fun yin yẹn! Yoo fọ wọn tuutuu, ni Bibeli wi.

69

Emi yoo si fi irawọ owurọ fun-un. [Ẹ mọ ohun ti iyẹn jẹ, tabi bẹẹkọ? Kristi ni irawọ owurọ. O dara.]

Ẹniti o ba ni eti, ki o gbọ ohun ti Ẹmi n sọ fun awọn ijọ.

Akiika! Ṣe inu yin ko dun ni! Ilẹ ti ṣu diẹ. Mo ṣì ni diẹ si i. Boya n o sọ ọ ni alẹ ọla, lori ẹgbẹrun ọdun meji 
yii. Ṣugbọn…
70

Oun n'Itanna Ipado, Irawọ

Owurọ,

Oun nikan l'arẹwa ti ọkan mi n fẹ;

Oun n'itanna ipado, ninu Rẹ ni mo ri,

Ohun gbogbo to wẹ ọkan mi mọ.

Olutunu mi lo jẹ, 'nu gbogbo

wahala,

O ni ki n k'aniyan mi l'Oun lori.

Halleluyah!

Oun n'Itanna Ipado, Irawọ

Owurọ,

Oun nikan l'arẹwa ti ọkan mi n fẹ.

Ṣe ẹ fẹran Rẹ? Ah, mo kan…

Mo fẹran Rẹ, mo……

(Ẹ jẹ ki a jọsin fun-un bayi, pẹlu

gbogbo awọn ọrọ ati iwaasu ti o bani wi yẹn.)

Nitori oun ni o kọ fẹ mi;

O si ra igbala mi,

Lori igi Kalfari.

Ko ha jẹ iyanu bi? Mo fẹran Rẹ. Ni bayi, awọn nkan ti mo fo, yoo wa ninu iwe, nitoripe a ko lee mu 
gbogbo igba ijọ wa ni alẹ ọjọ kanṣoṣo. Mo rẹ ẹ silẹ diẹ ni aṣalẹ yii, nitori ohun mi ha diẹ. Ṣugbọn ko ha jẹ 
iyanu bi?

71

Awọn eniyan wa nibigbogbo

Ti ọkan wọn gbina jẹ

Pẹlu ina ti o sọkalẹ ni Pẹntikọsti,

Eyiti o wẹ wọn, ti o si sọ wọn di mimọ;

Ah, o n jo ninu ọkan mi bayi,

Ah, ogo ni fun orukọ rẹ!

Inu mi dun pe mo lee sọ pe mo jẹ ọkan ninu wọn.

Ah, ọkan ninu wọn, mo jẹ ọkan ninu wọn,

Inu mi dun pe mo lee sọ pe mo jẹ ọkan ninu wọn.

Ah, ọkan ninu wọn, mo jẹ ọkan ninu wọn,

Inu mi dun pe mo lee sọ pe mo jẹ ọkan ninu wọn;

Halleluyah;

Ọkan ninu wọn, ọkan ninu wọn,

Inu mi dun pe mo lee sọ pe mo jẹ ọkan ninu wọn.

(Ṣe inu tirẹ dun?)

Mo ranti igba ti mo n bọ lati Chattanooga lalẹ ọjọ kan, ti ọkọ ofuurufu balẹ si … Tennessee, ni Memphis. 
Wọn fi mi si ile-itura ti o tobi, ti o si dara. Wọn pe mi, wọn ni, “Ọkọ ofuurufu naa yoo gbera ni agogo meje 
owurọ ọjọ keji.” Emi si fẹ ko awọn lẹta kan lọ si ile ifiweranṣẹ - mo n bọ wa si ile, mo n kọwe pada si awọn 
ọrẹ mi kan. Bi mo ṣe n lọ, Ẹmi Mimọ wipe, “Maa rin lọ.”

Mo ṣaa n lọ. Mo de ibiti awọn eniyan alawọ dudu n gbe. Mo duro sibẹ, mo ronu pe, “Kai! Wo o. Akoko ti 
to fun ọkọ ofuurufu yẹn lati maa lọ.”

Ẹmi Mimọ ṣaa n sọ pe, “Maa rin lọ,” gẹgẹbi O ti ṣe ninu igbo, ni ijelo nibẹyẹn, ṣe ẹ mọ. “Ṣaa maa rin lọ.” 
Nitorinaa, mo bẹrẹ si rin lọ.

Mo wo isalẹ. Ọkan ninu awọn ahere ti awọn eniyan alawọ dudu n gbe - awọn talaka wọn ti o wa nibẹ - 
Iya Agba kan wa nibẹ, pẹlu aṣọ ọmọkunrin kan ti o we mọ ori rẹ, o simi le … bẹyẹn…

Emi n lọ, mo n kọrin: “Ọkan ninu wọn, mo jẹ ọkan ninu wọn. Inu mi dun pe mo lee sọ pe mo jẹ ọkan 
ninu wọn, Ah, halleluyah!” mo ni, “Kini O fẹ, Oluwa? Ọkan ninu wọn, mo jẹ ọkan ninu wọn.” Ṣe ẹ gbagbọ 
ninu idari Ẹmi? Bẹẹni, dajudaju. “Inu mi dun pe mo lee sọ pe mo jẹ ọkan ninu wọn.”

O ti to bii ọdun mẹrinla bayi. O n wo lati ori ọgba. Mo ti fẹrẹ de ọdọ rẹ, mo si ri obinrin arugbo alawọ 
dudu yii, o n wo mi, ṣe ẹ mọ. Mo ṣaa n lọ, mo dakẹ orin kikọ, mo n rin lọ si isalẹ.
73

Mo sunmọ ọ, omije wa ni oju rẹ. O wo mi, o ni, “Ẹ kaarọ o, Alufaa.”

Mo ni, “Bawo ni, Anti?”

O si wipe… Mo yiju pada. O n rẹrin, oju rẹ kun fun ẹrin.

Mo ni, “Bawo ni o ṣe mọ pe alufaa ni mi”? Ni Gusu, alufaa ni oniwaasu. Mo ni, “Bawo ni o ṣe mọ wipe 
alufaa ni mi?”

O ni, “Mo mọ wipe o n bọ.”

Mo ni, “Bawo ni o ṣe mọ iyẹn? Ṣe o mọ mi ni?”

O ni, “Rara, sà.” O ni, “Mo mọ wipe o n bọ.” O ni, “Njẹ o ti gbọ itan obinrin ara Ṣunemu ri?”

Mo ni, “Bẹẹni, sà.”

O ni, “Ko buru,” o ni, “iru obinrin bẹẹ ni emi.” O ni, “Oluwa fun mi ni ọmọ kan, mo sọ fun-un wipe emi 
yoo tọ ọ.” O ni, “Talaka obinrin ni mi. Mo maa n fọ aṣọ, mo si maa n ṣiṣẹ fun awọn alawọ funfun, fun ounjẹ 
oojọ mi.” O ni, “O sọ fun mi wipe… O fun mi ni ọmọ kan, mo sọ fun-un wipe emi yoo tọ ọ.” O ni, “Mo tọ ọ ni 
ọna ti o dara ju ti mo mọ.

O ni, “Ṣugbọn, alufaa, o bọ si aarin ẹgbẹkẹgbẹ. O ko aisan, a ko si mọ nipa rẹ ayafi igba ti o di nla. O n 
ku lọ bayi, lori ibusun nibẹyẹn.”

O ni, “Ko mọ ibiti o wa lati bii ijẹta.” O ni, “Dokita wá, o si wipe o ti jẹ ọkan rẹ, ati bẹẹ bẹẹ lọ. O ti wọ inu 
ẹjẹ rẹ tobẹẹ ti o ti ba a jẹ de ibi wipe, oogun ti wọn fun-un ko lee ran-an lọwọ mọ bayi.” O ni, “O n ku lọ.”

O ni, “N ko lee maa wo o ki o ku gẹgẹbi ẹlẹṣẹ.” O ni, “Mo gbadura, gbadura.” O ni, “Gbogbo oru ni mo fi 
gbadura.” O ni, “Ko mọ ibiti o wa. Ko mọ ohunkohun.” O ni ko mọ ohunkohun lati ijẹta.

O ni, “Mo gbadura. Mo ni, 'Oluwa, Iwọ ni o fun mi ni ọmọ yii,'” o ni, “gẹgẹbi O ti fun obinrin ara Ṣunemu 
yẹn.'” O ni, “'Elijah Rẹ da? Oun da?'” O ni, “'Nibo ni ohun ti yoo ran mi lọwọ wà?'” O ni, “Oorun si bẹrẹ si kun 
mi lori eekun mi.”

O ni, “Oluwa ba mi sọrọ ninu ala mi, O wipe, 'Jade lọ duro si ẹnu ọna ni ita, ọkunrin kan yoo gba oju titi

wa, yoo de fila alawọ rẹ́súrẹ́sú kan, ati aṣọ dudu.' O ni, 'Yoo ba ọ sọrọ.'”

O ni, “Ki ilẹ to mọ ni mo ti duro sibi yii.” Ẹyin rẹ ti tutu lọwọ ìrì. O ni, “Mo ri ọ ti o n bọ pẹlu fila rẹ́súrẹ́sú 
yẹn.” O ni, “Ṣugbọn o yẹ ki o gbe ẹru kekere kan dani.”

Mo ni, “Mo fi silẹ ni ile-itura ni,” ṣe ẹ ri i. Mo ni, “Aisan n ṣe ọmọ rẹ?”

O ni, “O ti n ku lọ.”

Mo ni, “Branham ni orukọ mi.” Mo ni, “Ṣe o mọ mi?”

O ni, “Rara sà, Alufaa Branham. N ko gbọ nipa rẹ ri.”

Mo ni, “Mo maa n gbadura fun awọn alaisan.” Ko fẹ lati gbọ iyẹn. Ko fẹ ki ọmọ rẹ ku gẹgẹbi ẹlẹṣẹ ni.

Mo wọle lọ. Wọn ni ẹnu ọna kan nibẹ, ti ori ọkọ itulẹ kan wa lara rẹ, lati fi maa ṣi i sẹyin. Boya ọpọlọpọ 
ẹyin ara Ariwa ko mọ ohun ti o jẹ, lati jẹ ki ilẹkun naa pade ni. Mo wọle lọ, ile kekere oni iyara meji … o dabi 
kekere … ohun ti awa n pe ni “ile ti o dabi ibọn”, o wa nibẹ. Iyara kan wa bayi, iyara igbalejo naa wa nibẹ, 
iyara ibusun, gbogbo rẹ wa papọ; ile idana wa lẹyin.

Nigbati mo wọle… O jẹ ibi kekere kan ti a kun ni ẹfun, o dara … ẹfun naa ṣàn wa silẹ lara ogiri, pẹlu 
patako. Lẹyinnaa… Rara, mo gbagbọ wipe takanda ni wọn fi sibi orule rẹ. Mo ranti wipe mo ri awọn ìrì ṣíṣẹ̀ ti 
o wa nibẹ.

Nigbati mo wọle, ami kan wa lara ilẹkun yẹn, ti o ni, “Ki Ọlọrun Bukun Fun Ile Wa.” Ni kọrọ ibikan ni 
ibusun kan wa, ati ọkan nibi yii.

Ẹnikan ti o ṣìgbọnlẹ̀ sun sibẹ (ko si ẹni àtẹ́ẹ̀ká ni ilẹ), ọmọkunrin kan ti o ṣìgbọnlẹ̀, ọmọkunrin ti o rẹwa ni 
o wa nibẹ. Mo lero wipe o jẹ … yoo wọn to iwọn aadọsan tabi ọgọsan, o fẹrẹ ga to ẹsẹ bata mẹfa. O mu aṣọ 
ibora dani, o n dun, “Uhmm, uhmm.”

O ni, “Ọmọ Mama.” Mo wa ronu pe, “Ọmọ Mama kẹ,” sibẹ, o ni arun ibalopọ, o si n ku lọ. O fi ẹnu ko 
iwaju ori rẹ, o fi ọwọ pa a lara, o ni, “Ọmọ Mama.”

Ọkan mi gbọgbẹ. Mo ronu pe “Bẹẹni, ko si bi o ṣe jinlẹ ninu ẹṣẹ to, ọmọ rẹ ni o jẹ sibẹ.” Mo ronu pe, ko 
si bi o ṣe buru to, ọmọ Mama ni sibẹ.“ Mo ronu pe, ”Ọlọrun sọ pe, 'Iya kan lee gbagbe ọmọ-ọmu rẹ; ṣugbọn 
emi ko lee gbagbe rẹ laelae, nitoriti a kọ orukọ rẹ si atẹlẹwọ mi,'“ ṣe ẹ ri i? Bawo ni o ṣe lee ri bẹẹ?

78

Mo wo obinrin ẹni iwa-mimọ yii bi o ṣe n rin kaakiri ibẹ. O lee sọ. Arakunrin, ko ni nkankan ninu ile. 
Ṣugbọn o ni nkankan ninu ile yẹn, eyiti gbogbo ile ni Indiana, ati nibi gbogbo, yẹ ki o ni ninu rẹ. Iyẹn ni Ọlọrun. 
O tẹ mi lọrun ki n ni iyẹn, ju wipe ki n ni ile nla ti o rẹwa pẹlu aworan awọn obinrin onihooho lara ogiri, ati 
gbogbo ẹgbin wọnyi. Bibeli atijọ kan wa nibẹ, eyiti a ṣí silẹ, awọn oju ewe rẹ ti hunjọ.

Mo wo o, o si wipe, “Alufaa ti wa lati gbadura fun ọ, olufẹ.”

O n ṣe, “Uh, uh, o ṣokunkun. Uhmm.”

Mo ni, “Kini o n sọ?”

O ni, “Ko tilẹ mọ. Dokita sọ wipe ori rẹ ti yi. O ni o ro wipe oun wa lori okun nibikan, ati wipe oun n tu ọkọ 
oju omi, wipe oun ti sọnu.” O ni, “Iyẹn ni n ko lee farada, Alufaa, lati mọ wipe ọmọ mi sọnu.” O ni, “Mo mọ 
wipe o wa lati ran mi lọwọ ni, nitori Oluwa ti sọ fun mi bẹẹ.”

79

Mo ni, “Emi yoo gbadura fun-un.” Mo ni, “Boya Oluwa yoo wo o san.”

Ko ni ifẹ si iyẹn. O ṣaa fẹ ki o dide, ki o si wipe a ti gba oun la, o pari. Ti a ba ṣaa ti gba a la, bi o ti wu ki 
o ri, yoo lọ naa ni, nitorinaa … ni igba kan. Niwọn igba ti a ba ti gba a la…

Ah, a ba lee ni iru iwa bẹyẹn. Ile ainipẹkun ọhun yẹn - o mọ wipe oun yoo tun gbe pẹlu rẹ. O ni, “Ti mo 
ba ṣaa lee gbọ ki o sọ pe a ti gba oun la.”

Mo ni, “Ẹ jẹ ki a tẹriba.” O kunlẹ, mo di ẹsẹ rẹ mu. Ẹsẹ rẹ ti tutu, o si n lẹ mọ mi lọwọ. N ko lee fa aṣọ 
ibora yẹn (aṣọ ibora kekere kan ti o da bo o), asan ṣokoto nikan ni o wọ, ṣe ẹ mọ.

O n fa ṣokoto naa, o n ro wipe oun … o mu u, o ro wipe oun n lo itukọ ni. O ṣaa n sọ pe, “Ibi yii 
ṣokunkun. Uhmm, uhmm. O ṣokunkun gidigidi.”
80

O gbiyanju lati ba a sọrọ, ṣugbọn o kan ṣaa n sọ pe, “O ṣokunkun, o si tutu.” O n fa itukọ naa. Lẹyin eyi,

mo wo o diẹ, o si kunlẹ sibẹ.

Mo ni, “Anti, ṣe iwọ yoo dari wa ninu adura?”

O ni, “Bẹẹni, sà.” Oun, ati emi, ati ọmọkunrin yẹn, ati Ẹmi Mimọ, gbogbo awa ti a wa ninu iyara naa 
niyẹn. Ẹni mimọ yẹn gbadura. Kai! Nigbati o ba a sọrọ, ẹ mọ wipe o ti ba a sọrọ ri. Bẹẹni, sà! O mọ Ẹniti oun 
n ba sọrọ.

O ni, “Oluwa, emi ko mọ ohun ti Iwọ yoo ṣe,” o ni, “ṣugbọn ohun gbogbo ri bi O ṣe sọ ọ.”

Akiika! Inu mi dun pupọ. Inu mi dun pupọ wipe Jesu kannaa ni, ẹniti o wa pẹlu awọn eniyan mimọ ni igba 
yẹn. Jesu kannaa ni loni.
81

Emi ko beere ẹsin rẹ lọwọ rẹ, boya ijọ Onitẹbọmi ni, Afede-ajeji-sẹri-Ẹmi-Mimọ, tabi ohunkohun. Iyẹn ko 
kan mi. Ẹmi Mimọ ni mo n tẹle, oun naa si n ṣe bakannaa. A fẹ ri ohun ti Oun yoo ṣe. O kunlẹ, o si bẹrẹ si 
gbadura. Nigbati o gbadura tan, o dide, o fẹnu ko ori rẹ, o ni, “Ki Ọlọrun bukun fun ọmọ mi.”

Lẹyinnaa, o ni, “Ṣe ẹ o gbadura bayi, Alufaa?”

Mo ni, “Bẹẹni, arabinrin.”

Agogo mejọ aabọ ti lu nigbanaa, boya agogo mẹsan ku iṣẹju mẹẹdogun, mo si fi bii maili meji jina si ibẹ; 
ọkọ ofuurufu naa yoo si gbera ni agogo meje, emi ko si mọ igba ti n o jade.

Nitorinaa, mo gbe ọwọ mi le ẹsẹ rẹ.82

Mo ni, “Baba ọrun, nkan yii ko ye mi. Iwọ … O yẹ ki n wọ ọkọ ofuurufu laipẹ yii, bii wakati kan aabọ sẹyin. 
O ṣaa n sọ fun mi pe, ”Maa rin,“ ohun kanṣoṣo ti mo si ri niyi. Oun si sọ wipe Iwọ… Oun ri mi ti mo n bọ. Ti o 
ba jẹ … ti o ba jẹ Iwọ niyẹn, Oluwa, emi ko mọ ohun ti mo lee ṣe ju pe ki n gbe ọwọ mi le ọmọkunrin naa.”

O ni, “Ah, Mama.” O ni, “Ibi yii ti n mọlẹ bayi.” Ni bii iṣẹju marun lẹyin iyẹn, o joko si ẹgbẹ ibusun, o fi ọwọ 
kọ iya rẹ lọrun.

Mo yọ́ jade sita, mo sare lọ wọ ọkọ akero, mo sare lọ si ile-itura, mo si gbe apo aṣọ mi, mo si ro wipe 
emi yoo lọ duro. Boya mo nilati duro ọjọ kan tabi meji ni igba yẹn. Ẹ mọ bi o ṣe le to lẹyin ogun, lati ri ọkọ 
ofuurufu nibẹyẹn. Nitorinaa, mo ro wipe emi yoo duro bii ọjọ meji si i.

Mo wọ inu ọkọ akero, mo si sare lọ si papakọ ofuurufu. Kete ti mo de ibẹ, wọn sọ pe, “Ọkọ ti nọmba rẹ 
jẹ 196 ti o n lọ si Louisville, Kentucky, ti n lọ bayi.” Ọlọrun da ọkọ ofuurufu yẹn duro fun mi bẹyẹn. Ah, mo gba 
a gbọ!

Ni bii ọdun meji lẹyin iyẹn, mo wa ninu ọkọ oju-irin, mo n lọ si Arizona, sibi ipade kan lọdọ Arakunrin 
Sharrit. O yẹ ki n mu Arakunrin Moore ati awọn ti o ku dani. Nigbati mo lọ sibẹ, mo duro ni Memphis. Ọkọ 
oju-irin naa duro. Ti gbogbo yin ba mọ bi o ṣe maa n duro nigbati o ba n lọ si iwọ-oorun, yoo tun fi ẹyin rin 
jade, yoo si yipo, yoo pa ina.

83

Awọn ipanu ti wọn n ta ninu ọkọ oju-irin yẹn, ọgọta kọbọ ni wọn fẹ ta ẹyọ kọọkan wọn, emi si lee ra wọn 
ni kọbọ mẹwa tabi mẹẹdogun nibomiran, ṣe ẹ mọ,. Mo duro titi di igbati ọkọ oju-irin naa fi duro, ki n lee ra 
ipanu diẹ. Mo fẹ ra odidi apo ipanu kan, ki n si gbadun ara mi bi mo ṣe n lọ sibẹyẹn.

Mo fo jade, mo sare lọ sibẹ, lati wa ibiti wọn ti n ta ipanu kan, mo n wo ita. Ọkọ naa yoo duro sibẹ fun bii 
ọgbọn iṣẹju.

Mo bẹrẹ si ra ipanu naa, mo si gbọ ti ẹnikan sọ pe, “Ẹ pẹlẹ o, Alufaa.” Mo wo ayika. Pẹlu fila pupa kan 
lori, o duro sibẹ, o n ṣẹju, ṣe ẹ mọ, o ni, “O ko mọ mi o, tabi o mọ mi?”
84

Mo ni, “Ọmọ, emi ko gbagbọ wipe mo mọ ọ.”

O sunmọ tosi, o ni, “Wo mi daradara.”

Mo ni, “O dara?” Mo ni, “N ko gbagbọ wipe mo mọ ọ.”

O ni, “Emi mọ ọ.” O ni, “Iwọ ni Alufaa Branham.”

Mo ni, “Bẹẹni, otitọ niyẹn.” Mo ni, “Ṣe o ti wa sibi ipade mi ri ni?”

O ni, “Rara, sà.” O ni, “Ṣe o ranti owurọ ọjọ yẹn, ti o wa si ile wa, ti mama mi…?”

“Ah!” Mo ni, “Ko lee jẹ iwọ ni ọmọ yẹn?”

O ni, “Bẹẹni, emi ni. Bẹẹni, emi ni.” O ni, “Alufaa,” o ni, “A wo mi san, ara mi ya gaga. Ki iṣe iyẹn nikan, 
ṣugbọn mo ti di Kristẹni bayi. Ẹ yin Oluwa!”

Wọn pejọ si iyara oke,

Gbogbo wọn n gbadura ni orukọ Rẹ,

A fi Ẹmi Mimọ baptiisi wọn,

Agbara iṣẹ-isin si de;

Ohun ti O ṣe fun wọn lọjọ yẹn

Yoo ṣe bakannaa fun iwọ naa (Inu yin ko ha dun bi?)

Inu mi dun pe mo lee sọ pe mo jẹ ọkan ninu wọn; Halleluyah!

Ọkan ninu wọn, ọkan ninu wọn,

Inu mi dun pe mo lee sọ pe mo jẹ ọkan ninu wọn.

(Wọn ko ka iwe pupọ, ati awọn nkan bẹẹ):85

Awọn eniyan wọnyi lee ma kawe,

Wọn ko si lee fọnnu nipa okiki aye yii,

Gbogbo wọn ni wọn ti gba Pẹntikọsti wọn,

A baptiisi wọn ni orukọ Rẹ;

Wọn n sọ kaakiri, nitosi ati lọna jinjin rere,

Wipe agbara Rẹ wa bakannaa.

Inu mi dun pe mo lee sọ pe mo jẹ ọkan ninu wọn.

Ọkan ninu wọn, ọkan ninu wọn,

Inu mi dun pe mo lee sọ pe mo jẹ ọkan ninu wọn.

Ọkan ninu wọn, ọkan inu wọn,

Inu mi dun pe mo lee sọ pe mo jẹ ọkan ninu wọn, Halleluyah!

Ọkan ninu wọn, ọkan ninu wọn.

Inu mi dun pe mo lee sọ pe mo jẹ ọkan ninu wọn.

Wa, arakunrin mi, wa ibukun yii

Eyiti yoo fọ ọkan rẹ mọ kuro ninu ẹṣẹ,

Yoo mu ki agogo ayọ maa lu

Yoo si mu ki ọkan rẹ gbina jẹ;

Ah, o n jo ninu ọkan mi

Ah, ogo ni fun orukọ rẹ,

Inu mi dun pe mo………………

Ni bayi, ẹ bọ ọwọ pẹlu ẹnikan niwaju yin, lẹyin yin, ati ni ẹgbẹ yin:

Ah, ọkan ninu wọn, ọkan ninu wọn,

Inu mi dun pe mo lee sọ pe mo jẹ ọkan ninu wọn. Halleluyah!

Ọkan ninu wọn, ọkan ninu wọn,

Inu mi dun pe mo lee sọ pe mo jẹ ọkan ninu wọn;

Ọkan ninu wọn, ọkan ninu wọn,

Inu mi dun pe mo lee sọ pe mo jẹ ọkan ninu wọn;

Ọkan ninu wọn, ọkan ninu wọn,

Inu mi dun pe mo lee sọ pe mo jẹ ọkan ninu wọn;

Ọkan ninu wọn, ọkan ninu wọn,

Inu mi dun pe mo lee sọ pe mo jẹ ọkan ninu wọn; Halleluyah!

Ọkan ninu wọn, ọkan ninu wọn,

Inu mi dun pe mo lee sọ pe mo jẹ ọkan ninu wọn;

Kini ẹsin atijọ yii? Ibiti o ti bẹrẹ niyi, o si n san titi pẹlu ẹjẹ Jesu Kristi. Akiika! Ah, inu mi dun pupọ fun 
ihinrere. Ah, bẹẹni, sa!
86

O n ṣàn fun ẹjẹ, bẹẹni, o n ṣàn fun ẹjẹ,

Ihinrere Ẹmi Mimọ yii, o n ṣan fun ẹjẹ,

Ẹjẹ awọn ọmọ-ẹyin (awọn ajẹriku, titi di isisiyi)

awọn ti wọn ku fun otitọ,

Ihinrere Ẹmi Mimọ yii, o n ṣan fun ẹjẹ.

Njẹ, iru ihinrere wo ni? Bi iru eyiti o bẹrẹ ni Pẹntikọsti, ṣe o ye yin.

Ẹniti o kọkọ ku fun ètò Ẹmi Mimọ yii,

Ni Johanu Onitẹbọmi (Inu iya rẹ ni o ti gba a,

ṣe ẹ mọ), o ku bii ọkunrin;

Lẹyinnaa ni Jesu Oluwa de, wọn kan-an mọ agbelebu,

O waasu wipe Ẹmi yoo gba awọn eniyan la kuro ninu ẹṣẹ,

O n ṣan fun ẹjẹ, bẹẹni, o n ṣan fun ẹjẹ,

Ihinrere Ẹmi Mimọ yii, o n ṣan fun ẹjẹ,

Ẹjẹ awọn ọmọ-ẹyin, awọn ti wọn ku fun otitọ,

Ihinrere Ẹmi Mimọ yii, o n ṣan fun ẹjẹ.

(O ko lee fi ọgbọn ori ko o jọ, huh-uh.)87

Peteru ati Pọọlu naa, pẹlu Johanu ayanfẹ,

Wọn fi ẹmi wọn lelẹ, ki ihinrere yii lee tan;

Wọn da ẹjẹ wọn pọ mọ ti awọn wolii atijọ,

Ki a lee fi otitọ sọ Ọrọ Ọlọrun tootọ.

O n ṣan fun ẹjẹ, bẹẹni, o n ṣan fun ẹjẹ,

Ihinrere Ẹmi Mimọ yii, o n ṣan fun ẹjẹ,

Ẹjẹ awọn ọmọ-ẹyin, awọn ti wọn ku fun otitọ,

Ihinrere Ẹmi Mimọ yii, o n ṣan fun ẹjẹ.

Awọn ọkan n bẹ labẹ pẹpẹ, wọn n kigbe, “Yoo ti pẹ to?”

Fun Oluwa lati fi iya jẹ awọn ti wọn ṣe lodi;

Ṣugbọn awọn pupọ ni yoo tun fi ẹmi wọn

lelẹ

Fun ihinrere Ẹmi Mimọ yii, ati iṣàn ẹjẹ rẹ.

O n ṣan fun ẹjẹ, bẹẹni, o n ṣan fun ẹjẹ,

Ihinrere Ẹmi Mimọ yii, o n ṣan fun ẹjẹ,

Ẹjẹ awọn ọmọ-ẹyin, awọn ti wọn ku fun otitọ,

Ihinrere Ẹmi Mimọ yii, o n ṣan fun ẹjẹ.

Njẹ lati igba Pẹntikọsti, ati awọn ajẹriku Pẹntikọsti ni igba ijọ Efesu, de igba ijọ Pergamu, de igba ijọ 
Tiatira, de igba ijọ Sardi, de igba ijọ Efesu … tabi, Filadẹlfia, titi de igba ijọ Laodikea… Njẹ kini yoo ṣẹlẹ nibi 
bayi? Gẹgẹbi Bibeli ti sọ, ohun gbogbo yoo wọle wá, ẹranko yii yoo si dide ni Orilẹ-ede Amẹrika.

88

Ṣe ẹ ranti iran ti a ka nibi yii, ni 1933? Mo n lọ… A ko tilẹ tii kọ ile-ijọsin nigbayẹn. N ko mọ ohun ti iran jẹ 
nigbanaa; mo pe e ni ala. Mo jẹ ọdọ, oniwaasu ijọ Onitẹbọmi, a si… Ni gbogbo ọjọ aye mi ni mo n ri awọn 
iran wọnyẹn, mo si fẹ ki ẹnikẹni sọ, boya a ri eyiti ko ṣẹ ninu rẹ ri. Rara, ko ṣẹlẹ ri. Ko lee ṣẹlẹ, ṣe o ye yin? 
Ko lee kuna.

Njẹ bi mo ṣe bẹrẹ ile-ẹkọ Ọjọ Isimi, mo bọ sinu iran naa. Ni ile ẹgbẹ Mason atijọ ni a ti n ṣe e, ni ile 
Charlie Kern - ẹgbẹ kekere kan ni wá. Mo ri i ti Aarẹ Roosevelt ko gbogbo aye lọ sinu ogun. A sọ ọ tẹlẹ!
89

Mo ni, “Igbekalẹ mẹta ni o wa: igbekalẹ Ijọba Awọn Oṣiṣẹ (Nazi), igbekalẹ Afipajọba (Fascism), ati 
igbekalẹ ijọba Aparo-kan-ko-ga-ju-ọkan-lọ (Communism), (Ẹni melo lo ranti rẹ? Mo sọ wipe, ”Ẹ maa wo ijọba 
Aparo-kan-ko-ga-ju-ọkan-lọ (Communism). Ibi ti gbogbo rẹ yoo pari si niyẹn.“ Mo ni, ”Ethiopia - Mussolini yoo 
lọ si Ethiopia, ṣugbọn yoo kuna.“ Mo ni, ”Awa yoo lọ jagun pẹlu Germany. Mo ni, “Ṣugbọn Germany yoo 
daabo bo ara rẹ ni ẹyin odi kankere nla kan” - ni ọdun mọkanla ki wọn to mọ odi Maginot Line. Ọdun 
mọkanla.

Mo ni, “Lẹyin ogun naa… A o ṣẹ ogun yẹn. Lẹyin ti ogun naa ba pari, yoo ṣẹ pe imọ-ijinlẹ yoo maa ṣe 
awọn nkan nla.” Mo tun ni, “Nigbati wọn ba ṣe bẹẹ, wọn yoo ṣe ọkọ ayọkẹlẹ kan, awọn ọkọ ayọkẹlẹ yoo maa 
kere si i.” Ẹ mọ bi wọn ṣe ri ni 1933. Mo ni, “Wọn yoo maa dabi ẹyin, wọn yoo ri bii ẹyin. Nitori mo ri i ni 
opopo ọna kan, opopo ọna marosẹ nla kan, mo ri ọkọ kan ti o n lọ loju ọna naa, eyiti ko ni ọpa itukọ ninu rẹ. 
Agbara kan ni o n dari rẹ.” Wọn ti ni i bayi.

90

Mo ni, “Ni akoko yẹn… Wọn ti gba awọn obinrin laaye lati maa dibo bayi, nigbati awọn obinrin ba n dibo, 
nikẹyin, wọn yoo…” Mo ni, “Orilẹ-ede obinrin ni orilẹ-ede yii, obinrin ni ami rẹ. Obinrin ni, titi kan asọtẹlẹ, 
nibigbogbo; mẹtala ni nọmba rẹ ninu asọtẹlẹ.” Mo tun ni, “Orilẹ-ede obinrin ni. Obinrin yoo gba ominira rẹ, 
yoo si pa a run. Oun ni iparun aye.”

Roy, mo ri lẹta rẹ gba lori iyẹn, obinrin nla nni, eyiti o… Gbogbo ẹjọ ọdaran… A ti ri i bayi wipe gbogbo 
iwa ọdaran ti awọn eniyan hu ni Orilẹ-ede Amẹrika, obinrin ni o wa lẹyin rẹ. Otitọ niyẹn. Iyẹn awọn obinrin 
oniwa aimọ, ṣe o ye yin.

91

Mo sọ nigbanaa wipe, “Ni igba yẹn, a o fi aaye gba awọn obinrin lati maa dibo, wọn yoo si yan ẹni odi 
[Wọn ti ṣe e ni idibo ti o kọja yii. Bẹẹ ni.], eyiti yoo bẹrẹ ifẹsẹmulẹ. Ni akoko yẹn, yoo ṣẹ wipe obinrin nla kan 
yoo dide ni Orilẹ-ede Amẹrika. Yoo wọ aṣọ ti o rẹwa.” Mo si kọ ọ sinu akamọ wipe, boya ijọ Katoliiki ni, ṣe o 
ye yin?

“Eyiti yoo gba akoso agbara, yoo bori awọn ti o ṣẹku ni Orilẹ-ede Amẹrika. Yoo rẹwa lati wo loju, ṣugbọn 
yoo jẹ ẹni buburu ninu ọkan.”

Mo ni, “Mo tun wo o, mo si ri Orilẹ-ede Amẹrika wipe a dana sun-un. Ko si ohunkohun ti o ṣẹku nibẹ.”92

Mo si sọtẹlẹ nigbanaa. Njẹ eyi … “Bayi ni Oluwa wi” niyẹn. Ẹ ronu! Marun ninu awọn asọtẹlẹ meje 
wọnyẹn ti ṣẹ. Ijọ ti fẹsẹmulẹ, ijọ Katoliiki, igba opin ti de.

Mo ni, “Mo ri i … o dabi ẹni wipe awọn kukute igi n jona, a fọ awọn okuta si wẹwẹ, gbogbo Orilẹ-ede 
Amẹrika si di ahoro, gbogbo rẹ di ilẹ, ibiti oju mi riran de nibiti mo duro si. Mo ni, ”Mo daba, ni ibamu pẹlu bi 
nkan ṣe n lọ, wipe yoo ṣẹlẹ laarin 1933 si 1977, yoo si nira lati de ibẹ.“

Ori ẹtu ibọn ni a joko le, ẹyin ọrẹ. Ohun gbogbo ti ṣetan.



21Ìgbà Ìjọ Tìátírà

Bikoṣe nitori Baba wa ọrun ti o ṣe ileri… Ẹniti o ṣe ileri! Ko ha jẹ iyanu bi, lati jẹ iranṣẹ Kristi? Ohun 
gbogbo ti O ti ṣe ileri rẹ! Ẹ ronu! A ni anfaani lati gbe ibi yii. Oun wa pẹlu wa nisisiyi, O si mọ gbogbo aṣiiri 
ọkan, O mọ ohun gbogbo nipa rẹ, oju ina naa n lọ kaakiri gbogbo ọkan wa, O mọ nipa wa, O si fẹran wa.

Njẹ inu rẹ ko ha dun lati wa lara awọn ẹgbẹ kekere yẹn ni aṣalẹ yii, awọn ti wọn n pa igbagbọ mọ? Nitori 
aṣẹ rẹ ni, wipe, “Ma bẹru, agbo kekere. Ifẹ inu rere Baba yin ni lati fi ijọba fun yin. Bikoṣepe a ge iṣẹ naa kuru, 
a ki yoo gba ẹnikẹni la.”

Ṣe ẹ ri i, a ti wa ni igba ikẹyin.

Awọn ijọ Afede-ajeji-sẹri-Ẹmi-Mimọ ti n tutu, wọn ti di ilọwọọwọọ, a ti tu wọn jade kuro ni ẹnu Ọlọrun; 
awọn diẹ perete ni o jade kuro nibẹ, awọn diẹ. Ṣugbọn ninu awọn yẹn ni a o ti gbọ “Wo o, ọkọ iyawo n bọ.”

Nigbati o ba ri bẹẹ, gbogbo awọn ìṣọ́ wọnyi, ọkọọkan ninu awọn ìṣọ́ wọnyi, yoo… Ẹ ranti wipe awọn ìṣọ́  
meje ni o wà. A si ti wa ni ìṣọ́ ti o gbẹyin. Ṣugbọn gbogbo awọn wundia yẹn titi di isisiyi ni o jinde. Amin! Ah, 
kini? Ẹmi Mimọ kannaa ni.

Njẹ nigbati ijọ ba ti lọ… Bi a ṣe ri i ni alẹ Aiku, nigbati Josẹfu fẹ fi ara rẹ han fun Israẹli, awọn arakunrin 
rẹ. O ni ki iyawo oun kuro, ati gbogbo awọn eniyan, o ni ki wọn lọ sinu aafin. O si danikan wa pẹlu awọn Juu, 
o wipe, “Emi ni Josẹfu, arakunrin yin.”

O wa ninu Iwe Mimọ wipe, wọn yoo ya ọjọ kan sọtọ fun iṣọfọ, idile kọọkan yoo maa ba ṣọfọ funra rẹ.

Wọn ni, “Nibo ni o ti ri awọn apa wọnyẹn,” wọn ni, “ni ọwọ … ti o wa lọwọ rẹ?”

O ni, “Ni ile awọn ọrẹ mi ni.”

“Awọn ti wọn gun-un ni ọkọ yoo wo o.” Oun ni o duro sibẹyẹn, Josẹfu naa.

O ni, “Ẹ maṣe…” Gẹgẹbi Josẹfu ṣe sọ, “Ẹ maṣe binu si ara yin, nitori Ọlọrun ṣe e lati da ẹmi si ni.” 
Kini? Ẹmi ijọ, Keferi, nitori orukọ rẹ, awọn eniyan kan lati inu awọn Keferi.

A ti wa ni igba ikẹyin, ẹyin ara mi. Ibẹ ni a wa yii! Ibukun ni fun orukọ Oluwa. Ẹ jẹ ki a kọ orin atijọ yii, 
gẹgẹbi arakunrin ati arabinrin Pẹntikọsti papọ.

Iwọ lee sọ pe, “O dara, ijọ Onitẹbọmi ni temi.” Ṣugbọn ti o ba ni ibukun Pẹntikọsti, ti Pẹntikọsti ni o jẹ. O 
dara. O dara.

Ibukun ni fun okun ti o so

Ọkan wa pọ ninu ifẹ Kristẹni;

Idapọ iru awọn ọkan kannaa

Dabi ti oke ọrun.

Ẹ feti silẹ, ẹyin ọrẹ. Bi ẹnikẹni ba wa laarin wa nibi yii ti o n rin irin-ajo aye yii, ẹniti ikoro diẹ ti wọ inu ọkan 
rẹ, feti si mi. Mu u kuro nibẹ nisisiyi. Mu nkan yẹn … maṣe jẹ ki ohunkohun…

[A jẹ iṣẹ kan ni ifedefọ, ati itumọ rẹ, laarin ijọ. “Bẹẹni, ẹyin eniyan mi, mo ba yin sọrọ ni wakati yii, gẹgẹbi 
wolii Mi ti duro si aarin yin, ti o si sọ Ọrọ mimọ Mi di mimọ, mo n ba yin sọrọ nisisiyi nipa Ẹmi Mi, ni Ọlọrun 
Olodumare wi. Nitori mo wi fun yin, ẹyin eniyan Mi, wipe ninu aye ni aṣalẹ yii, bẹẹni, mo ti sọrọ ni igba atijọ 
nipa awọn nkan wọnyi. Ani ni wakati yii, wọn n ṣe awọn ètò nla kan, bẹẹni, eyiti yoo mu wakati iparun de ba 
ilẹ daradara yii. Bẹẹni, ani ninu aye ni aṣalẹ yii, awọn agbara ẹmi eṣu n parapọ, awọn ti wọn yoo doju ija kọ 
yin, ẹyin eniyan Mi.

Ṣugbọn mo wi fun yin, ẹ maṣe rẹwẹsi ni ọjọ naa, tabi wakati naa, nitori mọ wipe emi ni Ọlọrun 
Olodumare ti o tobi. Bẹẹni, ani bi mo ṣe mu awọn ọmọ Mi kuro ni ilẹ igbekun, bẹẹni, ani bi mo ṣe mu wọn wa 
sinu aginju, lọ sinu ilẹ ileri, ani bẹẹ ni Emi yoo mu yin lọ si ile pẹlu Mi. Mo si wi fun yin, ẹyin eniyan Mi, ẹ maṣe 
rẹwẹsi, ṣugbọn ẹ fi igbẹkẹle yin sinu Ọlọrun Olodumare. Nitori mo wipe, mo ti fẹ yin pẹlu ifẹ nla Mi. Mo si ti 
pe yin kuro ninu aye ẹṣẹ, ki ẹyin ki o lee jẹ awọn eniyan Mi ti Mo ti yan, ati ki Emi ki o lee fi agbara ati ogo mi 
han ninu yin. Mo sọ awọn ọrọ wọnyi ni aṣalẹ yii, fun yin, ki ẹ lee mu ọkan le, ni Oluwa wi.“]

Amin. [A jẹ iṣẹ miiran ni ifedefọ ati itumọ laarin ijọ, ṣugbọn o nira lati gbọ: “Bẹẹni, iranṣẹ mi ti ba yin sọrọ 
ni aṣalẹ yii. Ibukun ni Ọrọ Mi, bi o ti n jade lọ. Iranṣẹ Mi ti bu ọla fun ohun ti a sọ. Ọpọlọpọ ohun buburu ni yoo 
wa sori ilẹ aye. Bayi ni Oluwa wi.”]

Amin. Amin.

Jesu Oluwa, a dupẹ lọwọ Rẹ fun awọn iṣẹ-iranṣẹ wọnyi. O ru ọkan wa soke, Oluwa, bi a ti mọ wipe a 
ko fa sẹyin, ṣugbọn a ti pa igbagbọ mọ. Ah, mo gbadura, Ọlọrun, wipe Ẹmi yoo maa wa ninu ijọ. Mu wa 
sunmọ ara wa, Baba. Pa wa mọ pẹlu Rẹ. Maa rin laarin wa, Oluwa, ni igba ọpa fitila ti o kẹyin yii, eyiti a n 
gbe inu rẹ. Jẹ imọlẹ wa. Tan imọlẹ si wa ni akoko okunkun nla yii, Oluwa, nitori a mọ wipe ọpa fitila ati irawọ 
n sọrọ nipa okunkun.

Ṣugbọn o, Oluwa, inu wa dun wipe awa jẹ ọmọ imọlẹ, a n rin ninu imọlẹ Ọlọrun. Awa ki iṣe ẹni aye, pẹlu 
awọn nkan ti aye yii, ṣugbọn ọmọ Rẹ ni awa jẹ. A dupẹ lọwọ Rẹ fun awọn nkan wọnyi. A dupẹ lọwọ Rẹ wipe 
O fi awọn iṣẹ-iranṣẹ wọnyi ranṣẹ, lati fidi Ọrọ Rẹ mulẹ. Jẹ ki a maa bu ọla fun Ọ laarin wa nigbagbọgbo, 
Baba. Pa wa mọ kuro ninu gbogbo ikoro aye yii. Sọ wa di mimọ, ki aye wa ki o lee mọ, ki o si lee jẹ mimọ 
niwaju Rẹ. Jẹ ki ẹjẹ Jesu Kristi ṣe eyi fun olukuluku wa, Oluwa.

Mu kuro laarin wa… Bi ohunkohun ba wa ti ko tọ, mu u kuro ninu wa, Oluwa. Akoko ayẹwo niyi. Ohun ti 
awọn ipade wọnyi wa fun niyẹn, lati yẹ ọkan wa wo. O sọ wipe awọn ọwọ ina oju Rẹ n ṣe ayẹwo gbogbo 
pinpin ọkan. Dajudaju, O n ṣe bẹẹ, Baba. O tun n ba wa sọrọ, O n sọ fun wa wipe ki a mura silẹ, wipe wakati 
naa ti fẹrẹ de. A dupẹ lọwọ Rẹ fun eyi, Baba. A o ṣe bẹẹ pẹlu ohun gbogbo ti o n bẹ ninu wa, nipa oore-ọfẹ 
Rẹ. Amin.

Ẹ ko ha fẹran Rẹ bi? Bi alejo ba wa laarin wa, bi o ṣe ri ni atetekọṣe niyẹn. Nigbati Jesu wa lori ilẹ aye, 
O ni… Ẹnikan beere lọwọ Rẹ nipa ọrọ igbeyawo ati ikọsilẹ, tabi nkankan. O ni, “Ko ri bẹẹ lati atetekọṣe.” Ẹ 
nilati pada si atetekọṣe.

Njẹ ti atetekọṣe ba jẹ ijọ Pẹntikọsti, ti Oun jẹ ajara, ti awa si jẹ ẹka, ni gbogbo igba ti ajara naa ba mu ijọ 
kan jade, yoo jẹ ẹka Pẹntikọsti - ẹka Pẹntikọsti. Bi o ṣe ri ni atetekọṣe niyẹn, ati ni gbogbo igba.

O lee lọ́ ẹka miiran sinu rẹ, yoo so eso tirẹ. O lee lọ́ igi ọsan kíkan sara igi ọsan dídùn, eso ọsan kikan 
naa ni yoo so, yoo si maa lo iye ọsan didun. Ti o ba fi ẹka ajara si ara rẹ̀, yoo maa so eso ajara, nitori eso 
ọsan ni oun naa.

Bẹẹ ni awọn ijọ ara wọnyi, awọn ijọ ẹlẹkọ-adamọ ati awọn bẹẹ, a lọ́ wọn sinu rẹ ni, a pe wọn ni Kristẹni. 
Wọn lee gbe nipa iye Kristẹni (Otitọ niyẹn.), ṣugbọn eso ijọ ẹlẹkọ-adamọ ni wọn yoo maa so. Bẹẹ ni. Nitori a 
lọ́ wọn sara rẹ ni. Ṣugbọn ti ẹka yẹn funra rẹ ba yọ … tabi ti igi ajara yẹn ba yọ ẹka miiran, yoo jẹ … yoo kọ 
iwe Iṣe Awọn Aposteli lẹyin rẹ. Otitọ niyẹn. Nitori ohun ti o ṣẹlẹ lakọkọ niyẹn. Gbogbo ẹka ti o ba yọ funra rẹ 
yoo so eso ọsan didun - olukuluku. Bibeli ti sọrọ, o si ni ẹka mejila lara.

Inu mi dun wipe mo n gbe ni abẹ ẹka yẹn. Iwọ nkọ? Iyanu ni. O dara. Ẹ ranti alẹ ọla, lori igba ijọ Fila… 
tabi Sardi, bibọ ijọ ara ti Luther; Martin Luther…


